CONGREGATIO GENERALIS CXLVII
12 octobris 1965

Esxc.mus P. D. PericLes FELicI, arch. tit. Samosatensis, Ss. Con-
cilii secretarius generalis:

Patres venerabiles, celebratur hodie congregatio generalis 147. Tri-
bus abhinc annis celebrabatur prima congregatio generalis hoc die, post-
quam die 11 octobris sub auspiciis Mariae Matris nostrae et Matris
Ecclesiae Concilium sollemniter a Papa Ioanne inauguratum erat. Hac
occasione liceat ob collata beneficia plurimas Deo gratias agere et hoc
votum ex corde promere:

Concilium voluit sapienter Papa loannes,
Paulus successor grande coronet opus.

Et lego vobis, Patres, responsum quod em.mus card. primus e con-
silio praesidentiae dedit Summo Pontifici ob litteras, quas heri vobis
nomine em.mi communicavi [¢f. vol. IV, pars I, pag. 40-41].

Vobis distribuentur hodie, Patres, quaesita nova circa schema « De
educatione christiana ». Haec quaesita vobis proponentur inde a cra-
stina. Certe non poterunt omnia proponi crastina, ideo suflragatio pro-
sequetur sequenti die.

Et hodie vobis distribuentur, Patres, duae series pittaciorum ve-
hiculariorum, « francobolli » ... (Pittacia vehicularia sunt veluti pictu-
rae quae inserviunt ad vehendum, vehendas litteras, vehendas merces.
En origo nominis: pittacia vehicularia.}) quae emissae sunt a Civitate
Vaticana occasione itineris Summi Pontificis ad ONU. Vobis distribuen-
tur, sed ne implicentur suffragationes, quae sacrae sunt, distribuentur
versus horam 12. Ergo, Patres, dignemini stare vestris locis. Haec pitta-
cia vehicularia distribuentur Observatoribus per Secretariatum compe-
tentem, et Auditoribus per eorum adsessorem. Distributio peritis fiet
crastina, non hodie. Ergo ne lacessant centrum mechanographicum inu-
tiliter!

En igitur, Patres, nomina eorum Patrum qui verbum facere postu-
laverunt circa schema de activitate missionali Ecclesige. Sunt em.mi ac
rev.mi DD, cardd. Laureanus Rugambwa, ep. Bukobaénsis in Tanzania;

Toseph Suenens, arch. Mechliniensis in Belgio; Paulus Zoungrana, arch.
Uagaduguensis in Alto Volta; exc.mi ac rev.mi DD. Eugenius 1D’Souza,
arch. Bhopalensis in India; Ioseph Guffens, ep. tit. Germanicianensis
in Belgio; Victor Garaygordobil, prael. null. Fluminum (Los Rios) in
Aequatore; loseph Sibomana, ep. Ruhengeriensis in Rwanda; Ioseph
Martin, ep. Bururiensis in Burundi; Ioannes Gahamanyi, ep. Butarensis
(Butare) in Rwanda; Michaél Ntuyahaga, ep. Buiumburaénsis in Bu-
rundi; Tucundus Grotti, prael. null. Acrensis in Brasilia; rev.mus P. Pe-
trus Arrupe, praep. gen. Societatis lesu; exc.mi ac rev.mi DD. Hugo
Poletti, ep. tit. Medelitanus in Italia; Paulus Yii-Pin, arch. Nanchimen-
sis in Sinis; Sebastianus Soares, ep. Beirensis in Mozambico; Paulus
Kinam Ro, arch. Seulensis in Corea; Narcissus Jubany, ep. Gerundensis
in Hispania; Petrus Dery, ep. Waénsis (Wa) in Ghana; Petrus Nkou,
ep. Sangmelimaénsis in Cameroun; Isaac Ghattas, arch. Thebarum Cop-
torum in Aegypto; Paulus Hnilica, ep. tit. Rosadensis in Cecoslovachia.

Ergo videatis textum suffragationum ... vel melius, Patres: Haec
est suffragatio proponenda, scil. 374, ex schemate de institutione sacer-
dotali. Videatis pag. 14, n. 13 [¢f. pag. 21]. Placet an non placet?

1

Emmus P. D. LAUREANUS carp. RUGAMBWA
Episcopus Bukobaéusis

Venerabiles Patres,

Multa iam bene dicta sunt de nostro schemate de activitate missio-
nali Feclesize quod in plerisque approbandum est. Attamen liceat mihi
aliqua addere de viva illa fide, qua animari debeant omnes qui in missio-
nibus vitam apostolicam exercent.

Fides enim veros facit apostolos et missionarios. Huiusmodi fides
theologica a Deo provenit, in Deo fundatur, per Deum perseverat, ad
Deum tendit et pervenit. In ea fundatur, per eam vivit, per eam cogno-
scitur in suo Mysterio missio qua aedificatur et crescit Ecclesia, Corpus
Christi Mysticum.

Quod mysterium fidei inculcandum est missionariis ut, Personae
Christi, Filii Dei Vivi, adhaerentes, strenue prosequantur missionem
salvificam Ecclesiae et speciatim missionem eius ad Gentes, qua Incar-
natio et Redemptio omnes denique homines et populos visibiliter attingit.

Intrepide apostoli testimonium f{idei reddiderunt usque ad sanguinis
effusionem; impertertiti martyres Ecclesiam plantaverunt sanguine suo.

Quem cursum historiae Ecclesiae iam a primaevis saeculis illustravit et
in posterum prophetavit liber Apocalypseos.

Iamvero, perspicientibus nobis adiuncta et condiciones nostri tem-
poris, Ecclesia una et unica occurrit, quae alibi sanguinem pro Christo
fundit, alibi in silentio martyrium patitur, alibi clara veritatis Iuce coram
omnibus fulget, alibi per activitatem missionalem exsurgit et crescit,
« Haec autern omnia operatur unus atque idem Spiritus » ...!, secundum
imperscrutabilia Dei consilia in una fide et spe vocationis nostrae ...".
Quae fides viva fovenda et nutrienda est in omnibus christifidelibus,
praesertim vero in sacerdotibus et laicis qui activitati missionali sese
devovent.

Missionarii, qui vere fide vivunt, et ex fide agunt, habent spiritum
sapientiae et illuminatos oculos cordis ...’ ita ut, Spiritu Dei ducti, in
re catechetica et liturgica veras et profundas aptationes pro bono anima-
rum perficiant. Sensum enim habentes Christi ...* agunt non quasi homi-
nibus placentes ...%, sed Christo Iesu, qui omnia nostra, praeter peccata,
assumpsit. Vivum in omnibus praebent exemplum fidei cuius lumine de
rebus et personis iudicant. Vita et usu demonstrant in Ecclesia non esse
Gentilem et Tudaeum, Barbarum et Scytham, servum et liberum, sed
omnia et in omnibus Christum ...* cuius nomine agunt, quem in fratri-
bus agnoscunt et reverentur. Sic et ipsi assumere possunt consuetudines
et ritus populorum, dummodo non contra fidem vel mores evidenter
offendant.

Practerea missionarius in fide intrepida progrediens in quacumque
difficultate et tempestate super petram, quae Christus est, radicabitur
et fundabitur neque unquam conturbabitur propter bella, opprobria,
saevitias, calumnias, carceres, verbera, quae nullis Ecclesiae tempotibus
defuerunt. Sed in his omnibus superat propter eum qui dilexit nos ...".
Nihil enim « poterit nos separare a caritate Dei, quae est in Christo
Iesu Domino Nostro » ...

Fructus genuinae fidei sunt verum iudicium de casibus huius mundi,
dynamismus gratia Dei suffultus, fiducia imperterrita in Deum, opti-
mismus qui omnia aggreditur et audet in eo, qui nos confortat ...". Qua
fide, quasi oculis Dei, missionarii vident Ecclesiam et episcopum, con-
fratres et fideles; quodsi in eis abundant passiones Christi ..."", mortifi-
cationem Iesu in corpore suo circumferunt, ut et vita Iesu manifeste-
tur ...". In carne enim sua adimplent ea quae desunt passionum Christi
pro cotpore eius quod est Ecclesia. Dixi. Gratias.

In textu scripto tradito: ' (1 Cor. 12, 11). * (cf. Eph. 4, 4-5).
¥ (cf. Eph. 1, 18). Y (cef. 1 Cor. 2, 16). 3 (1 Thess. 2, 4).

12

¢ (cf. Col. 3, 11). 7 (Rowz. 8, 37). % (Rom. 8, 39). S (Phil
4, 13). 0 (2 Cor. 1, 5). U (2 Cor. 4, 11).

Exc.mus P. D. Joannes Kror, arch. Philadelphiensis Latinorum,
Ss. Concilii subsecretarius: Proponitur nunc suffragatio 375, ut inve-
nitur in pag. 15: « An placeat ut decreti n. 15 legatur sicut proponitur,
id est ... » [¢f. pag. 22). Placet an non placet?

2

Em.mus P. D. LEO TOSEPH carp. SUENENS
Archiepiscopus Mechliniensis-Bruxellensis

- Venerabiles Patres,

Praesens schema' melius est quam textus anterior. At desiderantur
adhuc aliquae mutationes. Locuturi sumus, ptimo de praeparatione ad
apostolatum missionalem, secundo de ipso apostolatu missionali.

Ad primum.? Sub nn. 23-24, ubi agitur de formatione futurorum
missionariorum, animadvertimus omissionem vere paradoxalem. Si ali-
cubi in mundo exspectabatur paragraphus substantialis tractans de for-
matione apostolica proprie dicta, hic exspectabatur. At nibil de tali for-
matione apostolica hic invenimus. ‘

Hoc paradoxon eo magis mirandum est quod Sancta Sedes initia-
tionem ad apostolatum practicam et progressivam officialiter commen-
davit, tam pro futuris sacerdotibus quam pro religiosis. Conferatis,
quaeso, Constitutionem apostolicam Sedes Sapientiae, et art. 14 Statu-
torum generalium quae huic Constitutioni adnexa sunt. En quod ibi
scriptum est: « Per totum studiorum tempus institutio apostolica, qua
educatio et practica formatio, sine intermissione est prosequenda, ut
in dies una cum religiosa et clericali ipsa progrediatur, confirmetur ac
plenior effecta secure, faciliter, et velut naturali ratione ad ministeria
ultro manuducat ...* ».

Quod in hoc textu dicitur ad intentionem religiosorum, in decteto
de Seminariis iam praeparato et mox suffragando* aequivalenter dicitur
ad intentionem seminaristarum. Et recenter vidimus cum gaudio novam
Rationem studiorum Patrum Societatis lesu, tribuere locum non parvum
experimentis apostolicis per annos formationis.

Omissio quam in schemate animadvertimus ostendit quantum ini-
tiatio illa practica et progressiva’® ad apostolatum adhuc negligatur. Tota
attentio fingitur © in formationem intellectualem atque spiritualem ac si

essent umicae’; immo saepe timetur initiationem apostolicam esse pie-
tati et studio nocituram. Nos e contra censemus praedictam initiationem
alumnorum pietatem vivificare et transformare in actuosam caritatem,
dum eorum vitae intellectuali tribuit experientiam, realismum et aequi-
librium.

Indigemus methodologia® in hac initiatione apostolica adhibenda’.
Methodologia in hoc campo non est secuta progressus quae facti sunt
in methodologia liturgica et catechetica. Hanc methodologiam investi-
gantes, nondum satis cogitavimus de modo quo futuri sacerdotes ac
missionarii praeparandi sint ad suum ministerium sacramentale suum-
que munus animatorum apostolatus laici. Nam haec praeparatio non
debet esse tantummodo personalis, sed etiam ... communitaria. Sacer-
dos suo apostolatui non vacat loco laicorum, sed cum laicis et ut eorum
caput; sicut non orat loco laicorum, sed cum laicis et ut eorum caput.
Hoc principium valet pro omnibus terris, sed urgeri debet pro terris
missionum. Futuris missionariis, praesertim sacerdotibus, et inter ipsos
maxime indigenis, dandae sunt occasiones ut discant artem suscitandi
apostolos laicos, artem eos efformandi sicut et Christus efformavit apo-
stolos suos, artem animandi varias organizationes apostolicas vero spi-
ritu Evangelii, artem denique ordinandi praedictas organizationes ut
omnes conspirent in adventurn veritatis et caritatis Christi. Neque negli-
genda est exercitatio in cooperatione humili et fraterna missionariorum
inter scipsos, sive sint autochtones sive extranei, Itaque optamus ut
nosttum schema initiationem apostolicam practicam valde commendet
utpote partem necessariam praeparationis ad activitatem missionalem.

Ad secundum." Textus quem sub oculis habemus non sufficienter
urget festinationem cum qua Evangelium debet praedicari. Docet quidem
necessitatem evangelizationis, ..."” fidei, ... baptismi, ..."* Ecclesiae. Sed
hoc facit modo minus stringenti et minus forti quam Papae et ipsum
Concilium Vaticanum II in constitutione Lumen Gentium. Schema
abundanter loquitur de longitudine praeambulorum, de itinerariis intet-
mediis, de obstaculis removendis; multiplicat adverbia ut « gradatim »,
« patienter », « prudenter ». Haec omnia sunt recta. Sed adhuc magis
interest exprimere obligationem urgentem quam habemus Evangelium
praedicandi. « Ignem wvemi mittere in terram, dixit Dominus, et quid
volo nisi ut accendatur? » " Possumus quidem peccare per defectum
praeparationis, sed etiam per defectum evangelizationis directae, quae
fit non in humanae sapientiae verbis, immo quac fit « opportune et
importune ».

Nostri missionarii hoc * sciunt, sed nos fortius repetere debemus,

quod Dominus noster nos mandavit non ad confirmandum simpliciter *
unumquemque in swa © propria religione, quo modo « Réarmement
moral » hoc facit, sed ad praedicandum omni creaturae, et quamprimum,
et in tota eius amplitudine, veritatem salvatricem Dei, quae veritas lucet
claritate incomparabili in Christo mortuo et redivivo. Concilium unani-
mum vult innovare, Deo adiuvante, magnum motum missionalem: ad
hunc finem attingendum oportet schema nostrum redinveniat aliquid
inspirationis S. Pauli, quin decidat in pias praedicationes,

Tandem addere liceat pauca verba de ...” n. 20, ubi sermo est de
relatione inter culturam et religionem. Schema commendet creationem
facultatum scientiarum sacrarum, in quibus formentur operarii evange-
lici magis idonei, necnon commendet ™ creationem centrorum studiorum
culturalium et socialium, in quibus investigationes fiant de societate
humana in qua missio adimplenda est. Hae facultates et centra studio-
rum existant oportet in uhaquaque magna zona penetrationis evangeli-
cae, adnectendae ad ipsas maiores universitates nunc florentes, vel prope
eas instaurandae. Paucae sint, sed alti gradus intellectualis, ad instar
facultatis Universitatis Lovanium nuncupatae, apud Léopoldville, et
Instituti Orientalis apud Calcutta. Indigebunt adiutorio effectivo om-
nium conferentiarum episcopalium cuiuscumque zonae culturalis, nec-
non Operum missionariorum nationalium et internationalium.

Magis particularia in scriptis tradam. Dixi. Gratias.

In textu scripto tradito: ' Schema de missionibus. 2 deest. ® Quod
tamen sine praeiudicio serize et adaequatae scientificae alumnorum institutionis et
exercitationis fieri debet ». 4 deest, 5 deest. ¢ figitur.
7 deest. ¥ Quid de methodis. ? adhibendis. 0 ut ita dicam.
I Secundum punctum hoc est. 2 necessitatemn. B necessitatem,
Y necessittaem. 5 deest. % deest. 7 deest. B deest.
¥ alia re. Optaverimus ut sub. * deest.

Animadversiones additae:

Pag. 15, linn. 26-28 sequenti modo mutentur: « Haec omnia postulant ut
studia ad sacerdotium peragantur in consuetudine et convictu cum sua cuiusque
gente. Ad quem finem promoveantur, immo creentur ubi deessent, seminaria re-
gionalia, professoribus et libris bene dotata, auxiliantibus in tota mensura possibili
tam Congregatione de Propaganda Fide, tum dioecesibus ditioribus mundi ca-
tholici ».

Motivam: Omnpimode debet roborari et clarificari practice regula maximi mo-
menti et tnaximae sapientize hic enuntiata!

1. Omnes cognoscunt ex expetientia detrimenta qude exsurgumt ex emigra-

tione seminaristarum nimis iuniorum, et pro nimis longo tempore: separatio a
propria natione, a proprio episcopo, difficultates psychologicae tum in successu

tum in absentia successus, libertas interdum nimia in regionibus exteris, imagi-
natio magnorum munerum fututorum, difficultas connexionis cum populo suo
et dioecesi sua quando revertuntur, etc. ...

2. Unde expressio: quantum fieri potest tollenda videtwr. Btenim est inuti-
lis in casibus verae impossibilitatis in quibus patet evidentia; in aliis vero casibus,
ansam pracbet interpretationibus minuentibus eorum qui cum sapientissima regula
non consentirent, ... cum detrimento pro seminaristis sic nimis cito missis ad alias
regiones.

3. Similiter omnino addenda videntur quae supra, in ipso modo notantur.
Etenim, si omnes qui possunt sincere collaborant, omnibus modis, ad creationem
et progressum Seminariorum regionalium optimi valoris, nulla dabitur causa cur
seminaristae mittantur extra patriam. Insuper illa seminaria erunt centra intel-
lectualia vera pro unaquaque regione, cum magno emolumento pro tota actione
apostolica. Secus illae regiones semper manebunt « subevolutae » sub respectu vi-
tae christianae...

4. Auxilium practicum commemorandum vemit: Promotio optimorum Semina-
riorum regionalium, in omnibus mundi partibus, videtur modus, quo nullus me-
lior est, ad vocationes sacerdotum localium suscitandas, harmonice evolvendas
et perficiendas.

Notemus: quae hic dicuntur spectant tantum ad seminaristas ante sacerdo-
tium. Omnino consentimus ideae mittendi extra patriam, si utile est, funiores
sacerdotes qui specializationem aliquam assumere debent; dummodo locus bene
eligatur ex solis considerationibus scientificis et pastoralibus pro maiore fructu.

3

Em.mus P. D. PAULUS carp. ZOUNGRANA
Archiepiscopus Uagaduguensis

Venerabiles Patres,

Nomine loguor plurium conferentiarum episcoporum Africae.

In fine n. 25, qui de munere, de praetetitis laboribus et de prae-
sentibus officiis Institutorum missionalium agit, recte concludicur Insti-
tuta missionalia apprime necessaria manere.

De qua necessitate pauca dicenda sunt, quia hodie non desunt, qui
gravissimo cum damno operis missionalis de ea dubitent. Eorum dubia
ex triplici consideratione oriri videntur:

4) Ex una enim parte Ecclesiae particulares cum propria hierar-
chia fere ubique in territoriis a S. Congr. de Propaganda Fide depen-
dentibus, feliciter erectac sunt. Periculum est ne hic status rerum ansam
praebeat opinioni omnino falsae has dioeceses nuper etectas non amplius
indigere adiutorio missionariorum provenientium ab exteris tum ad

ministerium apud iam baptizatos exercendum tum ad praedicandum
Evangelium non christianis.

b) Ex altera parte in terris antiquitus christianis aliqui episcopi,
viviorem conscientiam sui muneris apostolici adepti, quosdam sacerdotes
et laicos ad tempus in adintorium miserunt dioecesibus nuper erectis.
Propter hoc fraternum auxilium imo corde omnibus episcopis sinceras
grates dicere possumus’ Huiusmodi tamen novum genus opitulandi
evangelizationi ansam praebere potuit opinioni eorum qui putant has
diceceses Institutis missionalibus iam non indigere.

¢) Practerea multi aliguoties’® negative de opere Institutorum
missionalium iudicant eorumque etrores in medium proferunt. Certe
missionarii sunt homines et proinde fallibiles et peccabiles. Quodsi in
paucis minus recte egerunt,’ in multis egregie laboraverunt’ Ii solum-
modo numquam falluntur,’ qui nihil faciunt vel leviter " alios condemnant.

Contra tale judicium negativum veritas requirit ut dicamus opus
adimpletum a Missionariis habuisse effectum omnino positivum et egre-
gium. Sine eorum spiritu fidei profundo, eorum sacrificiis et eorum assi-
duo labore apostolico, non exsisterent tantae communitates christianae
florescentes et plenae fervore vitae christianae, ex quibus originem ha-
bent sacerdotes necnon religiosi et religiosae bene formati a suis Missio-
nariis, pleni zelo animarum, habentes profundam vitam unionis cum
Christo, et qui comparari possunt sine timore inferioritatis sacerdotibus
et religiosis ortis ex communitatibus christianis antiquis. Nonne evidens
est ctiam quod sine magno zelo supernaturali et provido® nostrorum
Missionariorum in hac aula non adessent ut membra Concilii Oecumenici
numerus tam magnus cardinalium et episcoporum originem habentium
ex nationibus evangelizatis a nostris bene merentibus missionariis?

Nos vero episcopi’ qui pondus laboris et onus officii in Missionibus
suscepimus, contra huiusmodi iudicia injusta instantissime protestamur.
Undenam his detractoribus operis missionalis sapientia haec ut ex ca-
thedra de nostris necessitatibus et de meritis missionariorum decernant
inconsultis eis quorum interest? Undenam trahunt suas conclusiones
quibus occasum Institutorum missionalium annuntiant? Nonne ex huius-
modi dubiis et accusationibus factum est, ut, ultimis hisce annis, in
multis Institutis missionalibus numerus vocationum ita deminutus sit,
ut nonnullae Missiones graviter periclitentur? Nefastos dubiorum et
accusationum fructus ferimus nos, ef ipsa * Ecclesia.

Omnibus ergo episcopis iterum atque iterum commendo TInstituta
missionalia, quae sunt et manent praecipuum nostrum instrumentum ad
evangelizationem mundi. Praeclarum opus iam perfecerunt., « Videte
regiones, ait Christus, quia albae sunt iam ad messem » ..." Num sinetis

messem perire deficientibus messoribus vel immensos hominum coetus
sine nuntio Evangelii remanere deficientibus praedicatoribus?

Maximas quidem gratias agimus episcopis qui sacerdotes et laicos ad
tempus nobis mittunt. Eorum quoque auxilia utilia et necessaria sunt
ad adimplenda munera quae sunt tam multa et varia ut omnia a solo
clero locali et a Missionariis adimpleri nequeant.

Sed omnino requiruntur ii qui in Institutis tam virorum quam mu-
lierum ex toto evangelizationi et plantationi Ecclesiae incumbant.

Maxime necessaria sunt Instituta missionalia tum ut sufficiens mi-
nisterium pastorale apud christianos habeatur tum ut Evangelium pene-
trare possit magnos coetus non-christianos apud quos etiam hodie opus
evangelizationis vix vel omnino non iam inchoatum est. Denique dicen-
dum est Instituta missionalia etiam hodie adhuc aptiora esse instru-
menta tum praebendi eorum membris specialem formationem qua indi-
gent ad eorum apostolatum saepius perdifficilem adimplendum tum inda-
gandi vias et rationes evangelizationis in iis regionibus in quas ab Fc-
clesia missa sunt.

Proinde missionalia novis indigent vocationibus, ut munere suo in
Ecclesia et pro Ecclesia fungi possint ..."

De ceteris tradam ad secretariatum Concilii.” Gratias.

In textu scripto tradito: ! deest. 2 deest. % saepe nimis.
* erraverunt, ® egerunt. & errant. T leviterque. # prae-
vidente. ? deest. 1 fert. U (To. 4, 35). 2 Ex

defectu et raritate eiusmodi vocationum gravissima damna imminent nostris Ec-
clesiis, quae eorum servitio indigent, ut copia missionariorum tam virorum quam
mulierum nobis suppetat ad Evangelium non-baptizatis praedicandum, ad ministe-
rium pastorale apud baptizatos exercendum et ad profundiorem Fcclesiae funda-
tionem. B deest.

Secretarius generalis: Patres venerabiles, notum facio vobis Sum-
mum Pontificem statuisse ut sessio publica prima huius periodi cele-
bretur die 28 octobris currentis [ plausus].

Haec sessio, iuxta intentionem Summi Pontificis, celebrabitur in
memoriam Ioannis XIII [plausus] qui hoc die ad Summum Pontifica-
tumn electus est, et ad conciliandam pacem mmundo universo. Ergo habe-
bitur concelebratio cui praeerit Summus Pontifex et suffragiis suppo-
nentur decreta quae idem Summus Pontifex statuet et vobis suo tem-
pore, opportuno tempore, communicabo.

Nunc audiatis, Patres, textum suffragationis 376, pag. 15, n. 16
[cf. pag. 22-24]. Placet an non placet?

4

Exc.mus P. D. EUGENIUS I’SOUZA
Archiepiscopus Bbopalensis

Venerabiles Fratres,

Quae dicere vellem, iam a multis et bene quidem dicta sunt, ideoque
iis permultis, qui loqui postulaverunt de hoc schemate et desiderant,
locum cedere malo et animadversiones meas secretariatui scriptis tra-
dam. Dixi,

Textus scripto traditus:

In art. 4 cap. II ampla et sat completa descriptio datur eorum quae incre-
mentum cuiusdam Ecclesiae particularis qua talis fovere possunt. Ideoque valde
laudatur hic articulus. Sed de relativo momento quod his factoribus attribui debet,
quaedam animadversiones fieri possunt.

Meo humili iudicio, momentum liturgiae adaptatae non satis extollitur. Utique
pag. 17 lin. 25 obiter dicitur: « liturgia ingenio populi consona », sed credo hoc
non sufficere.

Spiritu Sancto inspirante, labores conciliares tractatione de re liturgica ince-
pimus, et merito, nam ut habet par. 10 constitutionis: « Liturgia est culmen ad
quod tendit actioc Ecclesiae ».

Dixerit quispiam: «in praedicta constitutione de sacra Liturgia, nn. 37-40,
sapientes, immo audaces normae decernuntur de adaptatione liturgiae indoli et
traditionibus cuiusque populi. Ideo non est necesse haec in schemate repetere ».

Cui respondendum existimo: In schemate multa dicuntur quae in aliis docu-
mentis conciliaribus vel pontificiis dicta sunt, Sed hie repetuntur quia momentum
eorum pro activitate missionali Ecclesiae ostendendum erat. Quod eminenter ob-
tinet de renovatione liturgica.

Haec in omnibus novellis ecclesiis ad « bene esse » confert, sed in Asia ad
« esse simpliciter ». Nam apud nationes asiaticas antiquam culturam possidentes
missio a saeculis vix progressum fecit: minus quam unum pro cento Asiae, Phi.
lippinis exceptis, catholicum est. Hoc pro maiore parte debetur inadaptationi cul-
turali, cuius maxime conspicaum symptomum est character extraneus liturgiae. Quod
magnorum missionatiorum de Nobili et Ricci methodi repudiati sunt, missionibus
catastrophicum fuit. At proh dolor! etiam nunc quidam hoc nondum intelligere
videntur!

Nunc schema viam salutis nobis aperit. Sed oportet omnes fortiter et audacter
hanc viam sequantur. Versio aliquot textuum in linguam vernaculam nonnisi prae-
ludium est. Sequatur adaptatio symbolismi gestuum et actionum, introductio no-
vorum rituum, acculturatio musicae et artis. Quod nisi penitus fiat, semper hybri-
dum quid et inauthenticum novellae Ecclesiae manebunt.

Quae bona expectanda sunt ab adaptatione liturgica? Nthil magis communi-
tatem christianam vt talem constituit quam vita liturgica. Non tantum quia lex

orandi est lex credendi. Sed quia stylus rituum, symbolismus, gradus activitatis et
participationis, in mentem communitatis, in eius cohaesionem et dynamismum, in-
fluxum determinantem exercet.

Ideoque si volumus ut Ecclesia vere particularis sit bono sensu, id est bene
evolutam et propriam personalitatem habeat, oportet ut eius liturgia genuinum
huius personalitatis sit fomentum et expressio.

Occasione Congressus Eucharistici Bombayensis, a quibusdam primae notae in
patria mea peritis editus est liber eni titulum “India and the Fucharist”. Sinatis
me quosdam locos huius libri latine translatis vobis proponere. Non semper grata
auditui, sed omnino vera hic dicuntur.

«In aliis campis vitae christianae facti sunt strenui conatus adaptationis, prae-
sertim ultimis decenniis. Non habuerunt multum successum, nisi forte in musica
religiosa. Numquid hoc nos deterrere debet ab experimentis in re tam sacra ut est
Liturgia, etsi Ecclesia nunc introductionem elementorum indigenorum permittit?
E contrario! Quod illi conatus successum non habuerunt, imprimis, ut opinor, inde
provenit quod liturgia intangibilis tunc erat. Exinde motus carebat inspiratione,
sine qua non datur creativitas sed mera, inefficax imitatio. Inspiratio profluit e
viventi experientia realitatis.

« Atqui fons vitae christianae est liturgia eucharistica in qua mysterinm salu-
tis incorporatur. Ideoque adaptatio quae excludit liturgiam non tantum coarcta-
tur ad sterilem conatum addendi aliquot ornamenta cuidam rei cuius cot et sub-
stantia est extranea, sed etiam in hoc infructuosum erit, cum desit vivens expe-
rientia mysterii christiani. Ideoque adaptatio culturalis non est quoddam “hobby”
pro esthetis liturgicis, sed conditio sine qua non vitae christianae, qua deficiente
prorsus debilitatur ».

« Sed, quod plus est, cum cor vitae nostrae christianae non ad culturam no-
stram dirigeretur, in ipsa naturali vita ab hac cultura alienati sumus. Cum vero
cultura sit medium necessarium sui ipsius exprimendi et evolvendi, ne plene hu-
mani quidem esse potuimus. Quodnam creativam conamen in hac situatione expec-
tandum est? ».

Ecclesia ad nos venit non ut granum sinapis quod in propria terra in arbo-
rem crescere posset, sed ut formidabilis ac rigide organisata institutio postriden-
tina, quasi omnino praefabricata. Non etgo facta est naturalis implantatio, sed
artificialis zramsplantatio...

Nisi tempus deesset, alia praeclara legi possent ex hoc libro, non tantum
pro India, sed et pro multis aliis terris missionum utilissimo.

Concludendo propono ut numero vicesimo inter urgentissime facienda com-
mendetur adaptatio liturgica.

Patet praemitti debere studium eorum quae in symbolismo et in consuetudi-
nibus valorem habent, et non obstante evolutione civilisationis mansura esse prae-
videntur. Cavendum enim est ne nimis festinanter res introducamus quae mox
anachronicae esse poterunt. Ecclesia non debet velut museum folkloricum fieri.

Sed vereor ne magis timiditate peccetur quam temeritate, magis mora quam
praecipitatione. Ideoque humiliter propono ut schema plenam et strenuam appli-
cationem nn. 37-40 constitutionis de sacta Litutgia comtmendet, magnum momentum
ei tribuendo, et quasdam directiones practicas delineando.

Moderator: Gratias, exc.me Domine!

5
Exc.mus P. D. IOSEPH GUFFENS

Episcopus tit. Germanicianensis

Venerabiles Patres,

Bene describitur missionalis actio. Tria' puncta pressius, ut videtur,
declarare iuvabit.

1. In pag. 14, lin. 11, legitur: « ... atque scholis idoneis iuventur ».
Bis vel ter, quasi per transennam evocat textus scholam. Ad rem quod
attinet diversae non ignorantur opiniones.

Attamen videtur quod, in concreto, decisivam se praebet scholaris
actio praesertim in gradu medio et ulterius. Nunc saltem in terris mis-
sionum saepe nequeunt, sylvarum arborum instar, educatrices inveniri
familiae, nec sat efficaces iuvenum coetus ad educandum. Ceterum quae-
cumque dum rite docent religiosi, laici, sacerdotes, humanarum scientia-
rum via ipsius Dei Verbum et opus revelant discipulis. Ture ergo meri-
toque a saeculis visa est schola, Spiritus Sancti quasi laboratorium,
adulescentes ac iuvenes quod attinet educandos.

Quae cum ita sint, laici permulti, crebro sacerdotes etiam hoc in
campo suas retineant partes.

Sed pluries mille praeterea desiderantur nativarum sororum ac fra-
trum qui vere apti necnon lavreati, scientiam atque educationem simul
cum fidei testimonio iuvenibus procurantes, vitam suam consumant.
Ilustratur certe in textu, at non satis forsan scholae momentum, necnon
fratrum omnium ac sororum partes, efformationem in eo quod attinet,
turn profanam tum moralem illorum omnium juvenum qui multimodis,
aliquando tandem numerosiores suis ingentibus populis competenter et
fideliter * quamprimum inserviant, vel etiam praesint in casu.

Extranei periti, Universitatum magistris haud exceptis, ipsa in terra
missionum suo maturati officio, absque gravi de causa ne discedant — in
voto saltem est — antequam nativi successores et ipsi maturi fiant. Secus
videri possent nationes novellae quasi mere experimentales terrae, exte-
rorum beneficio plus quam par est.

2. In pag. 17, art. 3 sequentibus vel similibus verbis perfici posset:
« His supradictis, concludendum est nativos laicos, clericos et religiosos
formatos magni aestimandos esse; illa quidem aestimatione quae fit
sane ex reverentia, fraterna caritate, sed ' insuper praesertimque activa
fiducia. Ab initio enim temporum, necnon Christi tempore mirifice cre-
didit Homini Deus. Credat nunc ipse homo Homini, et confidenter ordi-

netur agendi modus: e. g. in tempestiva collatione ofliciorum etiam gra-
vium. Inde tantum fiet ut autochtoni aliique omnes fraternam fecun-
damque operam inter se conferant.

3 et ultimo. Nequit sane textus omnia iterare quae iam alibi a
S. Concilio commendantur. Nemo tamen erit qui non praevideat forsan
visum iri textum, ab homine sic dicto « du Tiers-Monde », quasi Eccle-
siae doctrinae compendium quoddam, mancum, plurimis omissis instan-
tibus problematibus. Facile vitaretur talis confusio si notula aliqua, in
prima pagina decreti minute impressa, indiceret alia Vaticani IT docu-
menta hominibus quibuscumque destinari. Ante omnia nominetur con-
stitutio pastoralis de Ecclesia in mundo buius temporis, quae constitutio
certo certtus terratrum missionalium populis quam maxime placebit.
Dixi. Gratias.

In texta scripto tradito: ' In genere luculenter describitur missionalis actio.
Tria tamen. ? feliciter, 3 et.

Secretarius generalis: Sinas, eminentissime, ut legam textum ulte-
rioris suffragationis ...

Moderator: Bene!

Secretarius generalis: ... quae est 377, pag. 17, n. 19 [cf. pag. 25].
Placet an non placet?

6

Exc.mus P. D. VICTOR GARAYGORDOBIL BERRIZBEITTIA
Episcopus tit. Pudentianensis, prael. null. Fluminum

Venerabiles Patres,

Schema, cum loquitur de spiritualitate missionaria, nimis arcte de-
scribit responsum quod missionarius debet dare Deo vocanti dum asse-
rit: « Totum — et quidem per totam vitam — sese devincere debet
operi FEvangelii, ad quod segregatus est ». Hoc maxime laudandum,
sed, nostris ..." temporibus, non omnibus necessario imponendum videtur.

Revera, sunt multi missionarii qui non accipiunt opus missionale
pro tota vita. Huiusmodi sunt guamplurimi qui pertinent ad Instituta
religiosa. Institutum, qua tale, accipit a Sancta Sede commissionem de
aliquo territorio vel opere missionali pro tempore indefinito; sed sin-
guli missionarii non necessario accipiunt opus missionale pro tota vita.

Huiusmodi sunt etiam non pauci sacerdotes dioecesani, qui, firmo
manente vinculo incardinationis diocecesi originis, in terris missionum
laborant. Etiam in hoc casu, dioecesis, qua talis, accipit a Sancta Sede
commissionem de aliquo territorio vel opere missionali pro tempore
indefinito; et sacerdotes dioecesani sese devovent operi missionali vel
per totam vitam vel per notabilem partem suae vitae.

Datur, ergo, vera paritas, relate ad opus missionale, inter missio-
narios dioecesanos et missionarios qui pertinent ad Instituta religiosa;
et pariter, eodem modo sese habent relate ad continuitatem in opere
missionali, Instituta religiosa et dioeceses iuris communis.

In schemate dicitur peroptime quod tota Ecclesia debeat esse mis-
sionaria; urgetur quam maxime opus missionale omnibus et singulis
membris Ecclesiae; de episcopis, speciatim, dicitur « sive omnes sive
singulos non solum pro aliqua dioecesi sed pro totius mundi salute
consecratos esse ». Aliunde, omnes scimus opus missionale in dies dif-
ficilius atque urgentius evadere.

Sed non statuuntur media vere adaequata ut haec omnia, facilius
et citius, ad praxim deduci possint.

Hucusque in praxi fuit territoria et opera missionalia tantummodo
Institutis commendari; et in schemate itidem videtur affirmari. Sacer-
dotes dioecesani qui, sincere et vere, volunt Fcclesiae in terris missio-
num personaliter insetvire, rogantur ut « zelum pro mundi evangeliza-
tione inter fideles excitent, ut fideles doceant pro missionibus orare, et
ut ab eis eleemosynas quaerant ».

Nulla statuitur possibilis via ut diceceses, quae volunt et valent,
possint accipere a Sancta Sede curam de aliquo territorio vel opere mis-
sionali ad instar Institutorum religiosorum: quod tamen® esset optimum
medivm tam ad maximum impulsum activitati missionali in terris mis-
sionum pracbendum, quam ad spiritum et zelum apostolicum in dioe-
cesibus fovendum.

Quae in cap. V dicuntur « de cooperatione », quamvis optima, in-
suflicientia videntur ad opus missionale, nostris temporibus, rite adim-
plendum; et certe, non respondent desideriis ac votis multorum sacer-
dotum dioecesanorum.

"In hac renovatione generali Ecclesiae non posset etiam considerari
ac statui possibilitas vt dioeceses, quae copia sacerdotum et opum a
Deo ditatae sunt, accipiant a Sancta Sede curam de aliquo territorio vel
opere missionali eodem modo ac Instituta religiosa?

Si in praeteritis temporibus aliquis timor haberi potuit relate ad
contimiitatemm Missionum, ut ita dicam, dioecesanarum vel diocecesibus
concreditarum, nunc status quaestionis est valde diversus.



CONGREGATIO GENERALIS CXLVII 189

Concilium guam maxime urget opus missionale omnibus membris
Ecclesiae, et praecipue episcopis et sacerdotibus; in multis seminariis et
dioecesibus sacerdotes, maxime iuvenes, integre et plene aggredi cu-
piunt opus missionale, firmo tamen manente vinculo incardinationis;
et datur etiam aliqua experientia, sat longa et valde positiva, quae non
est spernenda.

Ut unum tantuin afferam exemplum, ex una originaria dioecesi,
postea in tres divisa, exierunt, in ultimis septemdecim annis, plus quam
centum et triginta sacerdotes, fere centum religiosae et non pauci laici
missionarii, qui strenue laboraverunt, et laborant, in terris missionum
in diversis Nationibus.

Reiciamus, ergo, nimios timores et aperiamus portas ac vias acti-
vitati vere missionali sacerdotum dioecesanorum eorumque dioecesium.

His prae oculis habitis, ad modum conclusionis, haec tria propo-
nere audeo:

1. In n. 22, ubi agitur de spiritualitate missionaria, supprimantur
verba « totum —- et quidem per totam vitam », saltem in sensu ex-
clusivo.

2. In n. 25, ubi agitur de Institutis in Missionibus laborantibus,
inter primam et secundam paragraphum, addatur alia quae istis vel simi-
libus verbis sonet: « Ut autem promoveatur magis in dies hoc urgentis-
simum opus, invitentur etiam dioeceses iuris communis, quae copia
sacerdotum et opum a Deo ditatae sunt, ad territoria vel opera missio-
nalia acceptanda ad instar Institutorum religiosorum ».

3 et ultimo. In n. 30, ubi agitur de coordinatione activitatis Insti-
tutorum, iuxta verbum Institutum, addatur, toties quoties, « vel dioe-
cesis iuris communis », ut missionarii dioecesani, in suis diversis relatio-
nibus, iisdem normis ac missionarii Institutorum religiosorum ordinentur
ac regantur. Dixi.

In textu scripto tradito: ' praesertim. ¢ quidem.
Animadversiones additae:

Attamen de facto difficultates non paucae nec parvae otiuntur, maxime ex
praxi S. Congr. de Propaganda Fide, cum aliqua dioecesis intendit, sincere et vere,
suamm partem in opere missionali plene assumere. Et en magna et lamentabilis
contradictio: ex una parte, dicitur quod tota Ecclesia debear esse missionaria, ur-
getur quam maxime opus missionale omnibus et singulis membris Ecclesiae; et
ex alia, practice, prohibentur ii qui volunt et valent, hoc opus missionale plene
assumere. Quotquot sacerdotes dicecesani, sincere et vere, in terris missionum la-
borare intendunt, pie rogantur, veluti in praesenti schema « ut zelum pro mundi

evangelizatione inter fideles excitent, ut fideles doceant pro missionibus orare et ab
eis eleemosynas quaerant ».

Liceat mihi aliqua facta concreta hac de re afferre.

Anno 1948 erigitur Vicariatus Apostolicus Fluminum in Aequatore, Sancta
Sedes vult hune Vicariatum Apostolicum expresse dicecesi Victoriensi in Hispania
commendare, et ita proponit episcopo Victoriensi, qui sermone habito cum suis
sacerdotibus, libenter invitationi Sanctae Sedis accedit. Sed en difficultas: in praxi
S. Congr. de Propaganda Fide statutum est territoria missionalia tantummodo In-
stitutis commendari, et consequenter Vicariatus Apostolicus Fluminum commen-
datur, ad experimentom per triennium cuidam Instituto missionario ut tamen
attendatur a sacerdotibus dicecesis Victoriensis.

Elapso experimenti tempore, vicariatus apostolicus evehitur in Praelaturam
Nullius, et in Bulla erectionis praelaturae adducuntur ut causae principales huius
mutationis progressus valde mirabiles et fere miraculosi operati in tribus tantum
annis. Nemo non videt hic agi de aliquo subtetfugio. Nemini latet vera causa huius
mutationis esse alia valde diversa, de qua tamen nihil dicitur nec dici potest in Bulla
erectionis.

In hac renovatione generali Ecclesiae non posset etiam examini subici praxis
S. Congt. de Propaganda Fide hac in re et necessitatibus et exigentiis huius tem-
poris melius adaptari?

Aliunde, si in praeteritis temporibus S. Congt. de Propaganda Fide aliquem
timorem habere potuit relate ad continuitatem missionum, ut ita dicam, dicecesa-
natum, nosttis temporibus status quaestionis est valde diversus. In plurimis semi-
natiis et dioecesibus sacerdotes, praesertim iuvenes, integre agsredi cupiunt opus
missionale, firmo tamen manente vinculo incardinationis; datur etiam aliqua ex-
perientia sat longa et valde positiva.

Ut unum tantum exemplum afferam, in septemdecim tantum annis et non
obstantibus difficultatibus undequaque provenientibus, ex sola originaria dioecesi
Victoriensi, postea in tres divisa, exierunt plus quam centum et triginta sacerdotes,
fere centum religiosae et non pauci laici missionarii, qui strenue laboraverunt et
laborant in Aeguatore, Venezuela, Angola, Ruanda et Kongo. Inter alia opera
missionalia eis concredita habent seminarium intermissionale pro omnibus missio-
nibus ecuatorianis.

Secretarius generalis: Suffragatio 378. Pag. 19 [cf. pag. 27 Con-
clusio]. Placet an non placet?

Manet ultima suffragatio circa schema, quae postea fiet.

7

Excmus P. D. IOSEPH SIBOMANA
Episcopus Rubengeriensis

Venerabiles Patres,

In cap. ITI schematis nostri agitur: de Missionariis, de eorum voca-
tione, spiritualitate, et formatione spirituali. Omnia quae dicuntur in
hoc capite, optima sunt et maximi momenti. Attamen, missionarius ope-
rari debebit, sub auctoritate episcopi, qui est rector et centrum unitatis,
in apostolatu dioecesano, ut dicitur in n. 28 nostri schematis. Ergo,
numquam obliviscatur, virtutes apostolicas de quibus in n. 22, etiam
exercendas esse, sub auctoritate episcopi, cui debetur, ut de iure et de
facto, dirigat eius activitatem apostolicam qua talem, sed necessarie arcte
connectam, cum omnibus virtutibus apostolicis.

Mihi liceat hoc breviter explanare.

Doctrina de episcopo sit pars integrans spirvitualitatis missionarii.

Doctrina de episcopo, ut centrum et cardo dioecesis, inculcetur futu-
ris missionariis. Sciant doctrinam de episcopo, secundum nostrum Con-
cilium. Ex una parte, patet quod nequeunt oblivisci virtutem oboedien-
tiae, erga superiores suos religiosos; ex altera parte, colant talem oboe-
dientiam erga episcopos, quorum erunt cooperatores in activitate mis-
sionali. Absit dualitas — absit dualitas' — quae dividit episcopum et
superiores religiosos; nam auctoritas est a Deo, qui non est divisus.
Sciant etiam missionarii quod episcopus, in cuius servitium mittentur,
diriget eorum activitatem apostolicam, et quod ipse erit eorum aucto-
ritas in ministerio pastorali, qua tali. Haec doctrina — aliquomodo
nova — partem habere debet in formatione missionariorum qui in set-
vitio episcoporum laborabunt.

Omnes virtutes missionariae, ut enumerantur in n. 22, exercebuntur
sub ductu episcopi et imbutae erunt spiritualitate — ut aiunt — dioe-
cesana, Nostra humili opinione, haec spiritualitas componi potest et
debet cum spiritualitate propria familiarum religiosarum, quarum indo-
les, scil. vocatio et charisma proprium, ignorari non debet ab episcopo
in cuius dioecesi operam navant. Operarius apostolicus, semper, deter-
minato modo, se inserit in ministerio dioecesano. Hi autem modi deter-
minantur regulis et constitutionibus familiarum religiosarum earumque
spiritualitate propria; sed his admissis, episcopus erit corum pater com-
munis, sub cuius auctoritate, determinato modo, operam praestant ad
instaurandum regnum Dei.

Haec spiritualitas dioecesana missionariorum erit insuper vetum
ligamen inter sacerdotes locales et sacerdotes aliunde venientes in dice-
cesim. Omnes patrem communem episcopum habebunt; et sic coadunati
in veneratione et amore identico patris communis, maiorem fraternita-
tem obtinebunt inter seipsos.

Patres venerabiles, in nostro textu fere nihil dicitur de hac spiritua-
litate dioecesana missionariorum. Quomodo vero missionarii formari
possunt relate ad munus suum missionale implendum, cuius episcopus
remanet centrum et cardo, sine hac spiritualitate dicecesana? Nonne
virtutes apostolicas omnes exercebunt in quantum — in quanium’® —
coadunati erunt episcopo?

.... BErgo valde optamus ut in hoc n. 22 explicite loquatur de spiri-
tualitate dioecesana, i. e. doctrina de episcopo, quatenus est pars inte-
grans spiritualitatis missionarii; ne evanescant ea quae aliunde dicuntur
de episcopo, qua centrum unitatis, in apostolatu dioecesano. Gratias.

In textu scripto tradito: ' deest. ¢ deest. 3 Conclusio.

[Subscripserunt etians] A. Kozlowiecki {Lusaka); A. Tarentino (Arua); J. Fady
(Lilongwe); Ch. Msakila (Karema); C. Davies (Ngong); M. Otunga; R. Butibubage
(Mwanza); E. McHonde (Mahenge); O. McCoy (Oyo); J. Jobidon (Mzuzu); M.
Mihayo (Tabora); A. Fiirstenberg {Abercorn); H. Spiess (Peramiho); D. Durning
(Arusha); F. Arinza (Fissiana),

Exc.mus P. D. Toannes Kror, arch. Philadelphiensis Latinorum,
subsecretarius: Proponitur nunc ultima suffragatio: quaesitum generale
(379). Quaeritur: « An placeat expensio facta a commissione conciliari
circa modos reliquos dectetum de institutione sacerdotali (nn. 1, 6, 7,
8, 14,17, 18, 20, 21 et 22) respicientes ». Placet an non placet?

8

Exc.mus P. D. IOSEPH MARTIN
Episcopus Bururieunsis

Venerabiles Patres,

Loquor nomine episcoporum de Rwanda et Burundi necnon aliorum
fere quadraginta ex Africae regionibus.

Loquor autem de n. 27 schematis, nempe de ordinatione generali

Quae hoc in numero dicuntur de munere dicasterii « De Propaganda
activitatis missionalis.

Fide » maxime placent. Quod autem ad praeteritum spectat, cum grato
animo recordamur quam innhumera atque continua necnon pernecessaria
nobis profuerunt auxilia ab illo Sacro Dicasterio praestita.

Nunc vero quasi novum huic dicasterio committitur munus, vi cuius
problemata evangelizationis, nostro tempore, solutionem multo effica-
ciorem accipere valeant in terris missionum. Quodnam abhinc erit opus
et officium —— si dicere fas est cum fiducia — quodnam ergo abhinc erit
officium huius dicasterii ad problemata evangelizationis solvenda et
quidem in omnibus campis et pro omnis generis adiutorio, sive agatur
de personis, sive agatur de ambitu materiali et temporali, sive imprimis
de oratione et poenitentiae operibus? Quomodo ergo distribuendae
erunt hae vires Ecclesiae in terris missionum ac forsan ad quasnam not-
mas attendendum erit?

Ex una parte, ad terras missionum quod attinet, sic dicta program-
matio instituenda est. Altera ex parte, relate ad hanc programmationem
realizandam, investigandum erit quaenam sint vires Ecclesiae disponi-
biles tam in terris quam extra terras missionum.

1. De programmatione instituenda. Ad hoc optime inservire debet
dicasterium de Propaganda Fide, uti constitutio eius describitur in n. 27.
Dicasterium nempe constitutum ex membris selectis qui in opere mis-
sionali collaborant. Sed inter haec membra seligenda, vocentur non tan-
tum ut consultores huius dicasterii sed et insuper, quod maxime impot-
tat, vocentur, et quidem ut membra ipsius dicasterii, aliqui episcopi
qui in terris missionum de facto actu laborant.

Haec propositio non est nisi applicatio ad casum decreti de pastorali
episcoporum munere in Ecclesia ubi legitur in n. 10 cap. I: « Ut eorum
membra — agitur de membris dicasteriorum — ut eorum membra ex
diversis Ecclesiae regionibus magis assumantur ». Hoc enim medium
optime valet ut inopiae missionales cognoscantur in sua amplitudine
et universalitate, secundum diversas necessitates et prioritates et urgen-
tias suas, atque in omnibus campis ut supra dictum est.

2. Determinandae sunt a quodam #ovo organo vires Ecclesiae quae
operi missionum inservire debent.

Primo mihi liceat, nomine non paucorum missionariorum necnon et
meo, nostram exprimere gratitudinem pro tot tantisque beneficiis a cari-
tate fratrum in episcopatu acceptis. Attamen nonne melior distributio
virium Ecclesiae fieri debet per mundum? Et hic agitur imprimis de pet-
sionis, sive sint sacerdotes, sive religiosi, sive religiosae, sive etiam coope-
ratores laici: unusquisque autem adiutorium praestare valeat secundum
charismata quae a Spiritu Sancto accepit.

13

3. Haec distributio fieri deberet non quidem ad aequalitatem, sed
magis ad aequitatem. :

Non ad aequalitatem: quia Ecclesiae antiquiores, eo quod magis
evolutae sint, maiore indigent copia operariorum. Ad aequitatem vero,
ne mereamur audire quod dicitur a S. Paulo in Epistola ad Corinthios:
« Inter vos ... alius quidem esurit, alius autem ebrius est ».

Ergo haec distributio fieri deberet ad normam et mentem decreti
de pastorali episcoporum munere in Ecclesia in n. 6 cap. I cuius titulus:
« Episcopi sollicitudinis omnium Ecclesiarum participes ». Et haec refe-
rentia in nostro schemate de activitate missionali Ecclesiae loco debito
inseratur.'

4. Exitus tandem illius distributionis pendet ab efficientia conne-
xionis quae existere debet inter dicasterium de Propaganda Fide ut orga-
num determinans inopias missionales, sicut supra dictum est, et illud
novum organum determinans vires Ecclesiae ubique disponibiles. Nonne
optandum est ut haec connexio pernecessaria a Synodo Episcoporum ani-
metur eique committatur ut exitus distributionis efficax evadat?

Conclusio: Optamus ergo ut de hac distributione operariorum et
virium Ecclesiae, ut supra descripta, mentio fiat in n. 27: quod humi-
liter proponimus.

Faxit Deus ut inde evangelizatio efficacior evadat ex parte saltem
collegialitatis nostrae, cum collegialitas episcoporum inservire debeat
evangelizationi totius mundi! Dixi, Gratias,

1

In textn scripto tradito: ! inscribatuor,

[Subscripsiz] Japprouve totalement votre intervention sur le n. 27 du schéma
des Missions pour une plus grande efficacité des Missions. Le Synode des Evéques
ne peutil aussi avoir comme rdle I'animation de ce secteur si important dans la
vie de I'Eglise? — M. Canonne, ep. Talcar.

[Subscripserunt etiam] J. Busimba, ep. Goma; J. Malula, arch. Leopoldville;
J. Nkongolo, adm. ap. Bakwanga; Th. Kuba, ep, Mahagi; Fr, Van den Bergh, ep.
Badjala; U. Morlion, ep. Baudouinville; D. Catarzi, ep. Uvira; A. Kozlowiecki,
arch. Lusaka; A. Tarantino, ep. Arua; J. Fady, ep. Lilongwe; Ch. Msakila, ep.
Karema; C. Davies, praef. ap. Ngong; E. Butler, ep. Mombasa; §. Mazzoldi, adm.
ap. Moroto; M. Otunga; R. Butibubage, ep. Mwanza; E. McHonde, ep. Mahenge;
O. McCoy, ep. Oyo; J. Jobidon, ep. Mzuzu; H. Mihayo, arch. Tabora; V. McCau-
ley, ep. Fort Portal; R. Pailloux, ep. Fort Rosebery; J. McCarthy, arch. Nairobi;
A. Fiirstenberg, ep. Abercorn; D. Durning, ep. Arusha.

9

Exc.mus P. D. IOANNES BAPT. GAHAMANYI
Episcopus Butarensis

Venerabiles Patres Conciliares,

Loquor nomine conferentiae episcopalis de Rwanda et Burundi.

In n. 31 nostri schematis agitur de coordinatione inter Instituta.
Haec coordinatio pernecessaria videtur et medium propositum ad eam
obtinendam, nempe conferentiae religiosorum et uniones religiosarum,
idoneum est ad finem obtinendum. Dummodo tamen hae conferentiae
et uniones flant in spiritu collaborationis cum episcopis, in spiritu nempe
servitii Ecclesiae localis. Ne fiant in spiritu aliquo defensionis iurium
Congregationum vel membrorum earum, sed in vero spiritu collabora-
tionis: qui spiritus debet etiam conferentias episcoporum regere. Opere
ergo harum conferentiarum et unionum, omnia quae a religiosis pera-
guntur in dioecesibus, harmonice se inserent in pastorali totali Eccle-
siae [ocalis.

Hoc dicendo speciali modo in mentem habemus opera specialia a
religiosis peracta in dioecesibus nostris, ut opera educationis, opeta me-
dicalia, socialia et alia. Haec opera, cum specialia sint et suis propriis
methodis utantur, debent ergo se inserere modo proprio in vita dioecesis
vel paroeciae in cuius territorio exercentur. Dioecesis et paroecia sunt
communitates ecclesiales; et qui in operibus specialibus ibi versantur,
suum apostolatum exercere non valent nisi in arcta connexione cum his
communitatibus ecclesialibus concretis.

Communitas ecclesialis etenim, sive dioecesana sive paroecialis, non
efficitur per simplicem iuxtapositionem diversorum operum apostolico-
rum, sed per eorum unionem. Quae unio obtinetur quia omnes qui ope-
ram navant, opera sui apostolatus exercent, sensu et spiritu a pastore
loci determinatis.

Maxime vero recordari debent omnes qui in laboribus specialisatis
operam dant quod finis primarius eorum activitatum est instauratio
Regni Dei in sua realitate concreta quae est Ecclesia localis ut pars Ec-
clesiae universalis. Hac de causa nullus religiosus et nulla religiosa primo
loco magister vel medicus vel operarius socialis sit, sed ante omnia sit
operarius apostolicus. Instauret Reghum Dei! Et hoc non tantum inten-
tione apostolica, qua suum laborem magistri vel medici vel operarii so-
cialis perficit, sed etiam activitates immediate et specifice apostolicas
exercendo. Nam et ipse Christus non tantum sanavit morbo affectos,

sed etiam et imprimis annuntiavit Evangelium Regni Dei, modo pro-
prio et immediato.

Ea quae dicimus de labore religiosorum et religiosarum individua-
liter sumptorum, mutatis mutandis valent de institutis specialisatis ipsis.
Nostro humili iudicio, instituta numquam exclusive adunata esse debe-
rent operibus specialisatis, sed aperta remaneant operibus proprie apo-
stolicis uti Actio Catholica, catechizatio, actio liturgica. Haec disponi-
bilitas ad actum transiens — modo determinando — maxime prodesset
institutis ipsis et toti Ecclesiae.

Exc.mi Patres, ne ea quae dico evanescant, pauca addere debeo de
alio problemate in nostris regionibus missionalibus exsistente. Nostri
religiosi et religiosae saepe coacti sunt tamquam individui vel tamquam
instituta sese exclusive devovere opetibus specialisatis propter difficul-
tates pecuniales. Opera enim haec sunt eis necessaria ad eorum susten-
tationem, propter stipendium! Hoc specialiter valet pro institutis loca-
libus, et pro institutis exclusive missionariis quia opera quae ea susten-
tare possunt, aliter omnino eis desunt. Hac ratione videtur quod religiosi
et religiosae, nempe et sacerdotes, opera quaedam praestant quae optime
a laicis praestari possent, et hoc quidem in regionibus missionariis ubi
operaril apostolici maxime desunt,

Speramus et optamus igitur fore ut respectu subsidiorum tam ordi-
nariorum guam extraordinariorum haec instituta maxime adiuventut
generositate Ecclesiarum et institutorum subsidia afferentium.

Venerabiles ' Patres, hoc spiritu et his mediis dotata, instituta reali-
ter collaborari possent cum conferentiis episcopalibus in una et identica
actione pastorali. Dixi. Gratias.

In textu scripto fradito: ' Exc.mi.

10

Exc.mus P. D. MICHAEL NTUYAHAGA
Episcopus Buiumburaénsis

Exc.mi Patres Conciliares,

Nomine conferentiae episcopalis Rwanda et Burundi necnon non-
nullorum episcoporum ex Africa Orientali et Nigeria loquot.

In hoc interventu tractatur de n. 30 schematis, nempe de activitate
missionali Ecclesine. Haec paragraphus maximi momenti est in vita no-

vellarum dioecesium, quia agit de relationibus inter Ordinarios et mo-
deratores institutorum.

Theoretice hae relationes plerumque adhuc reguntur iure commis-
sionis institutorum, practice vero hoc tus antiquatum evasit et a reali-
tatibus concretis superatum. Ex hac discrepatione inter ius et suam appli-
cationem practicam non raro profluit aliqua confusio et situatio incom-
moda episcopos inter et instituta. Textus schematis nostri opportune
dicit quod « multum proderit particulares inire conventiones, quibus
relationes inter Ordinarium loci et Moderatorem Instituti regantur »,
sed nihil amplius! Exc.mi Patres, de his conventionibus loqui volumus,
et quidem cum fiducia; scimus enim quod instituta missionaria nobiscum
sunt nobisque praebent maiorem partem nostrorum sacerdotum et quod
nobis sunt primum auxilium in opere evangelizationis. Instituta nobis
praebent missionarios ad vitam missionalem specialiter formatos et in
servitium missionum « ad vitam » datos. Plene recognoscimus et aesti-
mamus laborem apostolicum quem instituta missionaria peragerunt et
adhuc peragunt in nostris regionibus, nempe' adiuvante dicasterio de
Propaganda Fide cui hic volumus gratias quam maximas agere pro eius
erga missionariam Ecclesiam sollicitudine.

Fructus, et quidem praestantissimus eorum laboris, constitutio est
novellarum Ecclesiarum cum suis pastoribus, sacerdotibus populogque
Dei. Scimus quod et ipsa instituta missionaria desiderant adimplere opus
suum collaborando cum novellis Ecclesiis et hic publice dicere volumus
quod nulla alia auxilia personatum — quamquam petrutilia — plene
eorum locum tenere possunt. Indigemus institutis missionariis, et adhuc
per multum tempus.

Exc.mi Patres, hoc spiritu animati, speramus nihilominus proble-
matibus nostris ex novis circumstantiis ortis facile solutionem invenire.

Hae sunt novae circumstantiac: erectio hierarchiae in territoriis mis-
sionum et inadaptatio iuris commissionis et variarum conventionum par-
ticularium quae saepe plene non satisfaciunt neque episcopis neque
institutis.

Quod ius commissionis delendum est in eo non importat quod In-
stituta missionalia suum opus in missionibus iam adimpleverunt, sed
significat quod officium institutorum adhuc peragitur, sed novo modo
novaque mente peragendum quia in novis circumstantiis perficitur, Ete-
nim, in novellis Eeclesiis, instituta — qua talia — munus habent col-
laborandi et serviendi, non iam dirigendi; et hoc verum est etiam si
membra ipsa institutorum Ecclesiae locali praesunt. Sub iure commis-
sionis, instituta dirigebant territoria missionum nomine Sanctae Sedis,

sub ductu et zelo dicasterii de Propaganda Fide, mediantibus episcopis
ex eoruin gremio electis.

Nunc autem, in territoriis ubi hierarchia erecta fuit, munus diri-
gendi Ecclesiam localem pendet ab auctoritate Ordinarii loci qua tali.
In novo periodo missionali vivimus, et hoc periodum maximi est mo-
menti. Tempus nostrum est quasi cardo vi cuius transimus a tempore
missionum proprie dictarum ad tempus Ecclesiarum novellarum proprii
et pleni iuris. Ergo videtur quod vetera recedere debeant ut nova induan-
tur. Vetera delere est quidem multo facilius quam nova invenire quae
omnibus conveniunt. Qua de ratione, rogamus ne Concilium nostrum
tantum det consilium generale conventiones particulares ineundi inter
Ordinarios et Moderatores institutorum. Sed petimus ut Concilium pro-
ponat normas et lineas generales quae has conventiones animare debent.

Petimus insuper ut normae tnagis elaboratac proponantur a coetu
Episcoporum et Moderatorum ut describitur n. 27 nostri schematis ubi
agitur de dicasterio « de Propaganda Fide ». Hae normae, puta, debe-
rent determinare continuitatem operis institutorum missionalium simul
ac relationes inter instituta eorumque membra et hierarchiam erectam,
salva auctoritate Ordinarii loci. Exemplum sit nominatio missionario-
rum: qua in re, episcopi desiderant aliquam stabilitatem quoad colla-
borationem eorum, dum moderatores etiam in consideratione tenent
bonum commune totius operis eis confisi.

Normae claboratae et propositae a dicasterio de Propaganda Fide
inseri deberent in novo iure canonico componendo ut vim legis obti-
neant. E contra, ad particularia quod attinet, conventiones elaborari
deberent inter Instituta et locorum Ordinarios ratione guidem habita
conferentiatrum episcopalium.

Exc.mi Patres, hoc modo novum impulsum recipiet collaboratio epi-
scoporum cum institutis ad omnia in Christo instauranda. Dixi. Vobis
gratias.

In textu scripto tradito: !

[Subscripserunt] N. Agnozzi (Ndola); J. Jobidon (Mzuzu); M. Mihayo (Ta-
bora); A. Fiirstenberg (Abercorn); D. Durning (Arusha); F. Arinza (Fissiana);
V. McCauley (Fort Portal); W. Dunne (Kitui); J. de Reeper; A. Kozlowiecki
{Lusaka); A. Tarentino (Arua); J. Fady; Ch. Msakila (Karema); C. Davies (Ngong);
M. Otunga; R. Butibubage; E. McHonde (Mahengo); O. McCoy (Oyo); R. Pail-
loux (Fort Rosebery).

semper.

11 :
Exc.mus P. D. JUCUNDUS M. GROTTI

Episcopus tit. Thunigabensis, prael. null. Acrensis et Puruensis

Venerabiles Patres,

Et me, adprobantibus 77 Patribus' Americae Latinae, audite circa
activitatem laicorum in missione.

Textus nobis propositus bene loquitur de laicorum munere in opere
missionali Ecclesiae ..* cum dicit quid ipsi facere possent tum in terris
iam christianis tum in terris missionis ...> Tamen cum inaniter homo plan-
tet et regat nisi Deus incrementum det, opportunum videtur aliquid
dicere etiam de subsidio spirituali praebendo per preces, per wortifica-
tionem * et sacrificia tum ordinaria tum extraordinaria. Opaortet eninz’
praesentare Ecclesiam unicam et apostolicam in omnibus suis partibus
et laboribus ita ut fideles etiam in suo ordinario labore se sentiant Ec-
clesiae apostolos. Specialis mentio fiat aegrotantium qui dolore suo pos-
sunt in ipsa sua carne adimplere ea quae desunt Passioni Christi ut
quam citius fiat unum ovile et unus Pastor,

Sed cooperatio missionaria laicorum in forma hodie proposita est
materia nova etiam in historia Ecclesiae, et textus lacunas et dubietates
ostendit quarum duas breviter videamus:

1. Schema videtur ignorare laicos independentes a quocumque In-
stituto. Dicitur enim in pag. 21 ...° « Singulos ad Instituta congregavit
Deus ». Tamen laici missionarii soluti, ut ita dicam, exsistunt plurimi
et ipse textus non videtur eos ignorare, secus non affirmaret in pag. 20 ...
« Et ipsi praeparandi et formandi sunt ». Sed a quo, ubi, quibus auxi-
liis? Oportet ut haec omnia practice solvantur quia nobis non sufficit
dicere « fiat » ut res reapse fiat. Et forsan unice Apostolica Sedes posset,
per Sacram Congregationem de Propaganda Fide, Institutum ad hoc
excitare, ut in Italica Civitate Veronensi, pro clericis mittendis in Ame-
ricam Latinam, iam laudabiliter® factum est. Apostolica Sedes pariter
facilius quam nos mzissionarii® obtinere posset etiam per viam diploma-
ticam adprobationem titulorum in missione adlaborantium (italice « ri-
conoscimento dei titoli di studio »).

At non modo curanda est immissio laicorum in missione, sed et
ipsa devolutio laicorum primaevae societati. Caritas et iustitia ad hoc
suadent, praesertim si laicus redit technice depretiatus sine officio (ita-
lice « senza lavoro »), argento et auro paupetrimus et filiorum dives.
Ipsa senectus vel aegritudo suadere potest reditum ad societatem origi-

nis, quia carnem et ossa perdere in missione est poésis missionaria, dulcis
et laudabilis, at non suadenda, quia quod senes vel aegrotus dat missio-
nibus, alio in loco et sine onere missionis dare potest, forsan ex renun-
tiatione auctum et pretiosius. Et haec valent etiam pro clericis, immo,
ut audivimus anno elapso, etiam pro nobis ¥ episcopis.

2. Quae dicuntur de Institutis saecularibus parum et offensivum
videtur. Nam ponuntur sub auctoritate conferentiarum episcopalium ..."
et de illorum opera tantum dicitur « utilis esse potest » ...” Cur sub aucto-
ritate conferentiae? Ratio non videtur. Ordinarius foci sufficere posset.
Secus ipse episcopus aliquam habens potestatem in Ecclesiam univer-
sam paulatizz * videtur in sua propria Ecclesia amittere imperium. Tan-
dem dicere de aliquo Instituto quod « utilis esse potest » et ipsum In-
stitutum depretiare est unum et idem. Et opera aselli cuiusdam vel
cuiusdam canis utilis esse potest. Quodsi verbis attendimus, fere in om-
nibus schematibus passim dispersis admiratio succrescit. Instituta sae-
cularia enim non semel definiuntur opera miranda, non sine inspira-
tione Divini Spiritus nostris temporibus surgentia.

Quibus omnibus perpensis, bonum videtur plura et meliora de
Institutis saecularibus dicere quia reapse merentur. Et ex experientia
loguor. Opportune, servata distinctione, loqui de illis possumus ubi de
religiosis fit, vel fieri posset sermo ut in numero 15, quando de forma-
tione communitatis christianae loquitur, et sequentia adiicere oporteret:
« Christiani ad vitam ducantur pleniorem secundum suam vocationem
ita ut et inter eos habeat Deus sibi consecratos homines tum in saeculo
tum In monasteriis viventes ».

Et nunc, optatum finale.

Sunt nationes plurimae technicis et peritis indigentes. Suntque in
Ecclesia Dei plura millia studentium et peritorum in rebus civilibus et
technicis. Quid si isti periti et technici, sub ductu Sanctae Sedis, quae
habet suos repracsentantes fere ubique terrarum quaeque posset pro
istis efformare sectionem in ipsa Sacra Congregatione de Propaganda
Fide, guid si isti " mittantur ubi necessaria est ars et technica, ut per
ipsos, qui Christum pet baptismum induerunt, Ecclesia fiat praesens?
Hoc esset verum iter fidei (italice « marcia delle fede »), cuius semitae ut
mundus et amor patent, et non moriuntur in aliqua platea cuiusdam
civitatis nostrae christianae.

Quidquid sit de hoc voto, extollatur saltem hoc in schemate pars
fuvenum in cooperatione missionaria. Nam iuvenes facilius alliciuntur
quam alii et de facto inter ipsos varii generis incepta pro missionibus
florescunt. Insuper de medio eorum missionales vocationes exspectan-
dae sunt, etiam sacro ordine ornatae. Ac tandem educatio missionaria

initium sumere debet ubi revera futuri cives educantur, in iuventute
scilicet.

Conclusio. Unde in cooperatione laicorum duas classes distinguere
oportet. Sunt enim laici sodales alicuius Instituti saecularis et laici soluti
a quocumque Instituto, quorum alii directe missionarii vocari possent;
et sunt qui in evangelizatione suam operam dant, mercedem non quae-
rentes praeter vitam aeternam, ut ita dicam; et alii, missionarii indirecti,
si vultis, quorum merces in caelo et in terra ponitur, quia directe ad
familiam et artem suam se devovent, in terra aliena vero, propter amo-
rem Christi quem confitentur opere et ore. Sed omnes sunt missionarii,
omnes sunt necessarii omnesque laudandi quia unusquisque prout rece-
perat dat. Dixi. Gratias,

In textu scripto fradifo: ! locuturum nomine 77 Patrum. ? (pag. 27,
linn. 31 ss.). ® 4) in tetris iam christianis, laici ad evangelizationem
cooperantur; cognitionem et amorem erga missiones fovendo in seipsis et in aliis;
vocationes excitando in propria familia, in associationibus catholicis et in scholis;
subsidia cuiusque generis offerendo; b) in terris missionum: in scholis doceant; res
temporales gerant; in activitate paroeciali vel dioecesana collaborent; varias formas
apostolatus laicorum instituant ut fideles novellarum Ecclesiatum gquamprimum

propriam partem in vita Fcclesiae assumere possint. * mortificationes.
deest. ¢ (lin. 6). 7 (lin. 13). ¢ deest. ? deest.
T deest, " (pag. 27, lin. 25). 2 (pag. 27, lin. 26). Bout

pluries assertum est. " deest.

Alius textus traditus:

Venerabiles Patres, (sedentes, stantes et fugentes) patienter et me audite.
Loqui debuissem nomine 77 Patrum praesertim ex America Latina, sed thesis mea,
ita laudata et adprobata fuit ut audeam dicere me locuturum esse « ex sensu com-
muni episcoporum ». Ad rem!

In toto schemate nostro, quando sermo fit de Auctoritate Feclesiastica in ter-
ritorio missionis, nec verbum quidem invenitur de illis — inquam! et parcite mihi
et verbo! — gqui vocari possent « semi-Episcopi » vel « quasi-Episcopi » vel «ad
instar Episcopi » quique, sub diversa luce considerati, modo videntur « accidentia
sine substantia » et modo « substantia sine accidentibus » et in utroque casu « mi-
raculum »! Loquor, ut bene intellexistis, de praefectis apostolicis, de vicariis apo-
stolicis, de praelatis nullius quorum substantia potius in illo « nullius » invenitur
quam in « praelatis » et de cetetis omnibus — si quos invenire potestis — simili-
ter potestatemn habentibus at sine charactere episcopali.

En ergo prior propositio: Awctoritas Ecclesiastica, in territorio missionis, sit
episcopus, nomine et re!

Rationes plurimae ad hoc suadent

a) S. Scriptura nihil aperte dicit; tamen legentibus offert praxim apostolo-
rum, qui Ecclesiae novae episcopum et non praelatum, ut patrem et pastorem,
proponebant!

b) Traditio, per plura saecula, penitus ignoravit praelatos et alios diversos
gradus potestatis in Tecclesia praeter illos qui ex sacro Ordine proveniunt.

¢) Ratio suadet, in aedificatione cuiusvis aedificii, a fundamentis incipi, et
fundamentum FEcclesiae particularis est episcopus!

Ecclesia nostra nec simpliciter episcopaliana nec pure presbytetiana est; sed
episcopum et presbyterum (in unum) amplectit quorum prior, uti apostolorum
successor, est sacerdos magnus; alter vero « cooperator secundi ordinis »: sed quo-
modo cooperatur sine cooperato?... Forsan — ut auditum est — paupertas loci
et inopia incolarum dedecent decori episcopi?!... Sed episcopatus, ut in Concilio
dictum est, est officium servitii, non honoris! Ergo nulla difficultas ex hoc capite!

Sed ratio potissima haec est: sacramenta egentibus sunt suppeditanda: et quis
plus eget sacramento Ordinis quam isti « quasi-Episcopi », qui — relate ad ceteros
Ordinarios locorum - in difficiliori versantur conditione tum cleri, tum populi
immo et loci et mediprum!

Insuper, episcopus pater est; praelatus, est ad instar episcopl ergo est etiam
ad instar patris, seu putativas ut dicitur et ipsi certe non competit illa sancta
foecunditas per quam generat filios et mystico connubio cum Ecclesia, quae sponsa
non est sua: ad sunmum posset legitime educare, non vero generare — secus
illegitimos generaret - et hoc videtur absurdum quamvis argumentatio sit ex
analogia tantum!

Denique, si in initic Concilii nostri, ad dirimendam quaestionem honotis,
ss.mus Dominus Papa Ioannes XXIII omnes cardinales assumpsit in ordine episco-
porum, a fortiori isti « quasi episcopi » vocandi sunt episcoporum collegium!

Et hoc necessarium videmr pariter, ne isti praelatl in consideratione eorum
fidelium minuantur, neque fiant ostentatores potestatis quam non habent quia,
ut dictum est et pluries in constitutione dogmatica de Ecclesia: « unica potestas
in Ecclesia ex s. Ordine provenit,

Secus, religiosi, practice, amplins non sunt quia ab Apostolica Sede assumpti;
dicecesani non sunt; episcopi non sunt; quid ergo sunt?...

Sed ad secundam propositionem transeamus! Awcforitas ecclesiastica, in terri-
torio missionis, sit episcopus residentialis et non tilwlaris!

Nihil dico de institutione episcopi titularis « ut sic »; quae institutio penitus
ignoratur in Scriptura et modo tolerata modo reprobata fuit etiam in Coneiliis.
Sufficiant verba illa celeberrima cardinalis Lotharingl in aula tridentina sonantia:
« Deleantur istae larvae de Ecclesia Dei »! Dicam tantummodo de maxima conve-
nientia ut episcopus missionarius habeat suum titulum ubi sedet; titulus er sedes,
reapse sunt unum et idem et isti « non residentiales » inter quos et ego novissi-
mus, in ipso nomine signum contradictionis ostendunt; nam veri titulares sunt
qui sedem habent; ceteri minime!

Per titulum, denique, episcopus fit pastor illerum quorum cura alteri commit-
titur et ipse suos non curat nec curare debet. Iam citatus card. Lotharingus affir-
mabat: « mentiuntur Spiritni Sancto, guia promittunt se ituros ad praedicandumn
populo suo cum contrarium in animo statwerine! ». Et revera, ego v. g., episcopus
Thunigabensis factus, episcopus sum Turcarum gentium in Africa Septemtrionali
et non sum episcopus turcarum gentium quas plurimas in ditione mea praelatitia,
in amplissima silva brasiliensi, invenio. Sed tum in praelatitiis, tum in vicariatis
et praefecturis apostolicis, multi sunt christiani, immo in aliquibus tantummodo
christiani habentur; et cur isti suum episcopum non merentur?

Addendum denigue est quod nemo ponit fundamenta alicuius aedificii (et epi-
scopus est unicum fundamentum particularis Ecclesiae) longe a reliquis partibus
ipsius aedificii: e, g., inter meam praelaturam et meam sedem titularem plus quam
decem milia chilometrorum intercedunt; quomodo et ubi firmantur ceterae partes
aedificii ecclesiae meae?... Scic analogias non esse semper in omnibus urgendas,
sed veritas manet et haec est: in missione clerici habentur sine episcopo; grex
habetur sine pastore; quod manifeste est contra Scripturam, Traditionem et ra-
tionem!

Votum denique exprimo et concludo: Concilio nostro finis convenienter impo-
neretur per consacrationem episcopalem illorum qui « ad instar episcopi » regunt
aliquam Ecclesiam et interfuerunt Concilio; erit mirabile sacramentum unitatis,
catholicitatis, apostolicitatis et vitae Ecclesiae in mundo huius temporis.

* k%

Animadversiones generales:

1. Cum dicatur Ecclesia esse, natura sua, missionaria, bonum mihi esse vi-
detur aliguid, etsi patum, dicere: ) de missionibus in antiqua oeconomia salutis
{ecclesia ab Abel fusto!...); 5) de activitate miss. Fecl. catholicae, sub Iuce historica.

2. Saepe saepius inveniuntur formulae indefinitae; e. g.: fiat, suscitetur, exci-
tetur et similia; at nos non sumus Aeterni Patres licet Venerabiles simus; ergo
nobis non sufficit dicere fiat ut res reapse fiant!

3. Fete in omni tractatione inveniuntur notiones sociologiae; tamen me-
morare iuvabit agi de sociologia christiana et non de quavis sociologia; ergo
vivissima debet esse notio tum originalis peccati, tum Redemptionis operis!

4. Quando sermo fit de Ordine episcoporum et de coetu Apostolorum, verba
non debent ansam praebere interpretationi quae limites iam positos tum in sche-
mate de Ecclesia tum in schemate de pastorali episcopotum munere transponunt;
immo, in quantum possiible, iisdem verbis utantur!

5. Una cum notione de necessitate missionis clare exponatur ratio propter
quam homines necessario (... qui non crediderit condemnabitur! dixit Tesus) debent
accipere Evangelium. Hoc videtur necessarium, praesertim post confusionem ortam
et certo surrecturam cum schemate de libertate religiosa.

Pag. 5, al. 3: « mandato sui Fundatoris oboediens ». Supprimatur virgula
antecedens hanc orationem et vox « oboediens », hoc modo: « Ecclesia ex intimis
propriae catholicitatis exigentiis et mandato sui Fundatoris, Evangelium ad omnes
homines afferre contendit ». Ratio: claritas, ut fontes activitatis missionalis Ec-
clesize bene appareant, scilicet: 1) sua ipsa natura; 2) mandatum Christi. Man-
datum Christi, uti prostat, est « incisum » et non ponitur in aequali luce ac natura
Ecclesiae.

Pag. 5, al. 8: «in praesenti novo ordine rerum...». Aut auvferatur aut dica-
tur « etiam in praesenti novo rerum ordine... ». Ratio: quia Deus semper ad uni-
tatem universos, immo universa vocavit uti pulcherrime asseritur in n. 2 nostri
schematis, independenter a quocumque ordine rerum.

Pag. 5, al. 12: « Sancta Synodus ». Dicatur: « Haec Sacrosancta Vat. 1
Synodus », vel aliquid simile. Ratio: claritas et traditio! Ut subiectum sit bene
definitum (claritas) et ut servetur dictio (traditio) in Feclesia iam consecrata;

terminus enim clarus et definitivus non debet praeteriri quia est acquisitio huna-
nae mentis omni laude digna.

Bonum mihi videtur, praesertim si attendatur ad illud schematis dogm. de Ec-
clesia: Ecclesia est ab Abel iusto usque ad ultimum electum, aligua, etsi pauca,
dicere de activitate missionali Ecclesiae ante adventum Domini nostri I. Christ,
praesertim sub luce Amoris ad unitatem omnia, non modo omnes, attrahens, nunc
per Pattiarchas, nunc per Prophetas.

Bene pariter in luce ponatur existentia unici divini propositi quod per gradus
evolvitur et ad petfectionem ductus est in persona et opere Christi. Ratio est
evidens.

Al 21: « originem ducunt ». Forsan, ratione claritatis et ne indocti ad erro-
rem ducantur, melius est dicere uti dicebatur: procedere non originem ducere. Et
ni fallor, in omnibus vel fere omnibus versionibus symboli fidei quod in missa in-
venitur, formula « procedere » fuit retenta — censeo — propter eamdem ra-
tionem!

Al 21: «ex nimia et misericordi benignitate sua ». Vel supprimatur, vel po-
natur post « cteans ». Rafio primi: quia inutile {dicitur enim libere in al. seq.!)
et aequivocum (posset referri ad processionem Filii et Spiritus Sancti). Ratio al-
teri: claritas.

Tamen notanda sunt vocabula dulciora istius orationis, quae verba plus
quam aequo videntur: « misericordia, benignitas, liberalitas, gratiositas, bonitas ».

Pag. 6, al. 1-15, In hac pericope ubi pulcherrime evolvitur idea missionis
Filii, invenitur — et sane dolendum est — confusio propter insufficientem deter-
minationem subiecti grammaticalis, nam terminus « Deus » septies apparet et
nec semper in eadem significatione, nam aliquando idem est ac Pater, aliquando
Trinitatem significat et aliquando notionem generalissimam Dei quae habetur
apud populos etiam incultos.

Pag. 6, al. 10. « Deus... manifeste intrare decrevit in historiam hominum »,
Loco « manifeste » dicatur « directe ». Ratio: multae epiphaniae habentur etiam
in V. T.! at non epiphaniae directae! Quod si verbum « directe » philosophicum
videtur, dicatur « pleniori forma » vel similiter ad significandam activitatem di-
vinam pet tempota seu propesitum Dei Patris in evolutione, a prima ad novissi-
mam formam Ecclesiae quae ab Abel iusio usque ad ultimum electum pergit
(cf. sch. dogm. de Ecclesia).

Pag. 6, al. 14. « ... ut qui omnia creavit, in seipso homine facto... ». Creatio
et Redemptio uni Patri tributae videntur hoc modo; corrigatur! Rafio: subiecta
grammaticalia non bene distinguuntur: @) qui omnia creavit (Pater); %) in seipso
homine facte (Filius)!

Pag. 6, al. 9. « ... eosque peccatores »: auferatur! Rafio: parum dicit et fere
non est ad rem. Ad summum, meo iudicio, dicendum esset hoc modo: inter homi-
nes peccatores (vel praevaricatores); sed supetfluum videtur propter ea quae dicun-
tur in al. 11,

Pag. 6, al. 17: « corporaliter ». Auferatur! Ratio: est explicatio doctrinalis
sat difficilis et rudiores praesertim parum intelligere possunt de hac re; insuper de
divinitate Christi nullum dubiom oriti potest cum verba illa « Cam Deus sit, in
ipso inhabitat plenitudo divinitatis » sint clarissima.

Pag. 6, al. 18: «secundum autem humanam naturam... », dicatur: « homo

cum sit... ». Ratio: parallelismus cum al. 17 ubi oratio sumit exordium per verba:
«cum Deus sit... ».

Pag. 6, al. 1-44, Pronomina quae ad Christum referuntur, et plura sunt hac
in pagina (« sibi, eo, illum... »), modo veniunt litteris crassis (« maiuscole ») modo
litteris parvis (« minuscole »).

Bonum mihi videtur ponere in omnibus casibus uniformitatem et nescio si
hoc contigit etiam aliis in paginis; quo in casu, revisio generalis fiat.

Pag. 6, al. 25: « hinc SS. Patres... ». Avferatur vel in fine ponatur post al, 33.
Ratio: ad summum esset bona conclusio orationis, sed ubi invenitur hodie, nihil
concludit et non bene unitur ad ea quae dicuntur in prioribus alineis.

Pag. 6, al. 20-33. Propter rationes logicae grammaticalis et rationalis, aliam
darem dispositionem propositionibus hoc in petiodo contentis, et unam, uti super-
fluam, immo inutilem, auferrem, Hoc modo:

1) Itaque per vias verae Incarnationis... faceret;

2) Assumpsit emim integram humanam naturam... absque tamen peccato;

3) At Filius Hominis non venit ut Sibi ministraretur, sed... id est pro
omnibus;

4} de Seipso enim dixit Christus: « Spiritus Domini... ». Propositio aufe-
tenda; « quem Pater sanctificavit et misit in mundum ». Rafio: ) iam dictum
est et pluries, verbis aequivalentibus; %) citatio verborum Christi meliori in luce
ponuntur, nam directe ad subiectum referuntur.

Pag. 6, al. 34-44. Ter apparet vox « semel » et non semper in cadem signifi-
catione; ideo ratio grammaticalis expostulat revisionem.

Insuper, plura pluries a Christo fuerunt declarata; ideo si tantum quae semel
ab Ipso praedicata praedicanda essent, haec certissime non essent!

Pag. 6, al. 37. Ne rudi confusionem faciant, forsan vox « assumetetur », etsi
biblica, esset sublanda et efus loco ponenda « ascenderet » quae vox pariter biblica
est et clarior!

Pag. 7, al. 2: «a Patre ». Auferatur! Ratio: ne aliquis dicat tantummodo a
Patre procedere Spiritum, et Conciliares indulgere sententiae Orthodoxae Ecclesiae
(quaestio de Filioque).

Pag. 7, al. 3 et 4: «vel... vel »: aulerantur hae particulae. Ratio: ne videan-
tur modi separati et separandi missionis Spiritus.

Modus propositus: « ...ad sese dilatandam moveret, quasi anima, ecclesia-
stica instituta vivificando vel guasi animum quo ipse Christus actus fuerat, in cor-
dibus instillando ».

Pag. 7, al. 14: « procul dubio etc. »: exordium hoc, mihi videtur reditum
ad priores gressus, et non invenio evolutionem sed involutionem periodi.

Pag. 7, al. 15 et ss.: si regressus desideratur, cur non ponitur pulcherrima
citatio leonina quae claritate et concinpitate praelucet?...

Pag. 7, al. 17-21: bonum esset semper memorare quae scripta sunt in sche-
mate dogmatico de Ecclesia et in schemate de pastorali episcoporum munere in
Ecclesia, ne Ecclesia nostra nimis Episcopaliana videatur! Formula ibi consecrata
est « cum, at sub »!

Pag. 7, al. 23: «in Corpore ». Theologi bene intelligunt quod de mystico
Christi Corpore hic fit sermo, at non omnes legentes erunt theologi!



206 ACTA CONC. VATICANI II — PERIODUS IV

Modus propositus; quando in eadem alinea loquitur de « Ecclesia tota », ali-
quid dicatur de ipsius compositione his vel similibus verbis: « In exsequendo hoc
Ecclesia tota, gquae Christi mysticum Corpus est, et unumquodque membrum
cooperatut secundum locum, officium et gratiam sibi proprium »,

Pag. 7, al. 23: « Missio ergo Ecclesiae », dicatur: « Haec ergo Missio Ee-
clesize... ». Ratio: ut melius appareat nexus cum antecedenti affirmatione.

Pag. 7, al. 24: « mandato Christi oboediens et Spiritus Sancti caritate mo-
tus », dicatur: « Spiritus Sancti caritate motus et mandato Christi oboediens ».
Ratio: impulsus Spiritus, necessarius est etiam in oboedientia quae Iesu debetur.

Pag. 7, al. 25: « hominibus vel gentibus », dicatur: « omnibus hominibus »
vel « omnibus gentibus ». Rafio: « homines » et « gentes » idem significant!

Pag. 7, al. 25. «in Christum non credentibus », auferatur! Ratio: inutilis
evadit si praesertim ponitur « omnibus gentibus » in eadem alinea!

Pag. 7, al. 26: « eos », si in priori alinea ponitur: « omnibus gentibus » po-
natur hic « eas ». Ratio est evidens.

Pag. 7, al. 27: «ad finem... Christi ». Nescie quid ista verba significent et
quid de hac re populus christianus intelligere possit. Forsan melius esset unire pro-
positiones (ratione finis, iam eas unitas invenimus etiam grammatice!) hoc vel
simili modo: «ut eis, praedicatione, Sacramentis ceterisque gratiae instrumentis,
via libera firma ac libera patefiat... » paucis omissis, ut videtur, verbis.

Pag. 7, al. 29: forsan, cum hic non agatur « de Ecclesia » cumque de Ecclesia
iam Concilium disseruerit, hae ultimae alineae in quibus Ecclesia definitur « Po-
pulus Dei — Corpus Christi et Spiritus Sancti templum » omittere possumus sine
detrimento. Adde, quod in initio (al. 23), orationis Ecclesia praesentatur ut a
Spiritu nota et Christo oboediens; ergo opportunum videtur, salvo meliori iudicio,
non urgere imagines per quas identificantur Christus et Ecclesia!

Pag. 7, al. 31: « cum haec missio Ecclesiae continuet et propaget ipsius Christ
missionem », dicatur: « cum Ecclesia perseveret hoc in munere et continuet ipsius
Christi missionem ». Ratio: a) subiectum continuationis missionis Christi est
Ecclesia et non Ecclesiae missio:; 5) latinitas id postulat, nam in al. 23 iam
apparet formula: missio Ecclesiae et repetitiones sunt vitandae.

Pag. 7, al. 32: « eadem via »: auferatur quia superfluum, repetitam (cf. al. 33)
et forsan erratum videtur!

Pag. 7, al. 32: «instigante Spiritu Christi ». Verbum « instigante » inusita-
tum et inopportunum videtur propter significationem negativam apud nonnullas
linguas; dicatur: « mota a Spiritu Christi (Ecclesia) » vel aliquid simile.

Pag. 7, al. 33: « via nempe paupertatis... », Forsan, et latine, melius esset di-
cere: «in via nempe paupertatis ».

At nihil de amore? ... in pag. 12, quando de praecambulis disseritur, loquitur
in primis « de praesentia caritatis »: dicatur ergo aliquid de caritate et de veri-
tate pariter, quia tum Bonitas tum Veritas (et Deus Bonitas et Veritas est) homi-
nes allictunt!

Pag. 7, al. 34: « Sic in spe ambulaverunt Apostoli ». Cur hic loquitur de spe
quando nihil hucusque de ea dictum est? ... Dicatur simpliciter; « Sic ambula-
verunt Apostoli... » et adiiciatur citatio Paulina, indirecte, ut in sequenti oratione,
his vel similibus verbis: « Sic ambulaverunt omnes Apostoli, qui omnia omnibus

facti, propter amorem Christi, tribulationibus et passionibus muitis adimpleve-
runt ed... ».

Pag. 7, al. 37: « Saepe etiam semen fuit sanguis Christianorum ». Nescio si
citatio Tertulliana est ad litteram vel ad semsum: si primum, uti prostat, relinqua-
tut; si alterum, fiat conversio subiectorum, ratione claritatis, hoc modo: « Sanguis
fuit semen christianorum »; et in utroque casu loco « etiam » ponatur « enim »,
nam citatio ponitur ut conclusio praccedentis orationis.

Pag. 7, al. 39: « Successor Petri »: propter allatas rationes, dicatur: « Roma-
nus Pontifex », nam haec est relatio et nomenclatura sequenda: Apostoli - Petrus;
Episcopi - Romanus Pontifex.

Pag. 7, al. 39: « Cooperante toto Ecclesiae Corpore ». Nescio si absolute logui
possumus de « cooperatione » tantum quando de activitate membrorum loquitur
unius cotpotis uti Feclesia est et praesentatur, etiam hoc in loco! Laiei sunt tantum
cooperatores vel sunt etiam factores in activitate Ecclesiae?..,

Nota: Excamus P. D. Grotti, die 8 octobris 1965 secretariae generali com-
municavit: « Sequentes Patres nomine “cuiusdam collegii Americae Latinae” quo-
rum nomina in aflato elencho prostant, loquuntur: Toannes Gazza (cap. 1); Tucun-
dum Grotti (cap. I - cap. V); Bernardus Cazzaro (cap. IT); Albertus Ramos (cap. II);
Servilius Conti {cap. IT); Martinus Llegarra (cap. IV); lacobus Ryan (cap. II);
Cano Valencia (cap. I1T); P. Arrupe (cap. IV). Gratias! Fr. Tucundus Grotti, o.s.m .».

Benedictus Zorzi, ep. Caxias; J. Alves Trindade, ep.; Amletus de Angelis, ep.;
Amadeus ...; Franciscus Angetil, ep.; Toseph Gongalves da Costa, ep.; Thomas
Vasquez, ep.; R. P. Veigla, P. N.; Cornelius Veerman, ep. P. N.; Iacobus Schuck,
ep. P. N.; Alonsus Silveira Mello, ep. P. N.; Ioannes Tielbeek, ep. P. N.; Alonso
Ap. Alvares, ep.; Ioannes Loewenau, ep. P. N.; Vinnibaldus Talleur, ep. P. N;
Adolphus Bossi, ep. P. N.; Stanislaus Van Melis, ep. P. N.; Gonzales Amedeus,
ep. P. N.; Cornelius Chizzini, ep. P. N.; Clemens Geiger, ep. P. N.; Milton
Pereira, ep. P. N.; Marcus Alibardoni, ep. P. N.; Victor Garaygordobal, ep. P. N;
R. P. Edwinus Kingl, pr. ap.; Philippus; Ernestus de Paula, ep. tit.; Franciscus
Tortora, ep. tit.; Ioseph Gomes, ep. Bagé; Toseph Dalvit, ep. S. Mateo; Faustinus
Tissot, ep. Chengchow; lacobus Coelho, ep. Maringd; Albertus Ramos, arch.
Belém; J. de Scuza Lima, arch. Manaus; ITucundus Grotti, ep. tit. Tunigabensis;
Ioseph Ascher, ep. P. N.; J. B. Costa, ep. P. N.; Michael D’Aversa, ep. P. N
J. Liftus, sup. gen. O.5.M.; Bernardus Cazzaro, vic. ap.; 1. Gazza, ep. P. N.; Servi-
lius Conti; P. N.; M. Llegarra, ep. P. N.; J. Ryan, ep. P. N.; Cano Valencia, ep.
P. N.; A. Rivato, ep. P. N.; A. Ungarelli, ep. P. N.; Guido Casullo, ep.; Cesarius
Minali, ep. P. N.; A. Marzi, ep. P. N.; Marius Anglim, P. N.; R. Gaudi, P. N;
Fl. Armas, P. N.; Alg. Alvares; C. Faresin, ep.; O. Claves, arch. Cuiabd; A. Cerqua,
ep. P. N.; A. Pirovano, ep. sup. gen.; M. Marchesi, ep. tit.; D. Parodi, ep. P. N;
J. Nepote, ep. tit.; P. Mazza, ep. tit.; F. McHugh, ep. tit.; N. D’Antonio, P. N,;
B. da Silva, ep.; V. Cecchi, ep. Fossombrone; Exp. Mellado, ep.; Exp. de Oliveira,
ep. Patos; A. Petrd, ep. Urugunaiana; A. Branddo, arch. Teresina; H. Malzone, ep.
Valadares; J. Costa Campos, ep. Valinga; C. dos Santos, ep. Ilheus; I. Hoffmann,
ep. Fred. Westph.; W. Batth W., ep. tit.; J. Mazzarotti, ep. tit.; A. Mazzarotti,
ep. tit.; Al Sartori, ep. Sta Maria; J. de Lange, ep. P. N.; E. Coroli, ep. P. N,;
J. Thurler, ep. tit.

12
Rev.mus P. D, PETRUS ARRUPE

Praepositus generalis Societatis lesu

Venerabiles Patres,

... Considerationes ..} quasdam facere velim quibus textus sche-
matis compleri possit maxime in eis quae ad renovationem ideae laboris
missionalis et ad* cooperationem spectant.

Haec autem omnium in opere missionali cooperatio requirit quasi
renovatam ideam laboris missionalis: vulgata idea, quae apud plures
viget, procedit quoad maximam partem ex cognitione deformata reali-
tatis missionum; quae deformatio maxime sentitur a missionariis qui
redeunt in patriam vel qui quacumque ex causa in Occidentem ve-
niunt. ...* Multum in hunc finem iuvabit exacta cognitio concretae con-
dicionis mundi missionarii eiusque complexi laboris specifici in con-
creta iterum condicione totius mundi hodierni; ac praesertim de sequen-
tibus modo efficaci cognitio divulgetur.

1. De urgentia laboris wmissionalis. Suppositis argumentis theologicis
quae iam bene exposita sunt, loguar de urgentia laboris missionalis prop-
ter pracvisionem mutationis centri gravitatis humanitatis” Nam hodie
duo millia #zillium * hominum extra Ecclesiam vivunt quos ad plenitu-
dinem fidei adducere debemus ...". Nonne praevidere licet pondus mundi
seu centrum gravitatis humanitatis ad hos optimos® populos afro-asia-
ticos duo millia millium’ hominum constantes inclinari? Nonne prae-
sens evolutio populorum sub-evolutorum, ut dicitur, eorumque celer-
rimus progressus nationes in mundo potentissimas augurari videntur?
Exemplum sit Iaponia, quae ante octoginta annos in cultura technica
minus evoluta * diceretur, sed nunc inter primas nationes numeratur:
e. g. in civitate Tokyo — non in laponia sed in Tokyo tantum " — no-
naginta universitates habentur; numerus analphabetarum minus quam
unum per centum, ul exactius dicam ™ octo pro mille constituit.

2. De complexitate et difficultate nostri laboris missionalis. Etenim
non solum omnia et singula problemata apostolatus moderni in missio-
nibus exsistunt, scil. theologica, philosophica, linguistica, socialia, etc,,
sed insuper gravissimae difficultates ex eo accedunt quod in terris mis-
sionum inveniamus haud raro mixtionem antiquarum et ditissimarum
culturarum et religionum; ita ut omnes difficultates tam ex culturis et
religionibus antiquis ..." quam ex culturis modernis ..."* simul invenian-

tur, quod difficillimum reddit laborem conversionis et *° ut hi populi cum
suis culturis integrentur in civitatem Dei super terram ...”*, Ex alia autem
parte, ... missionarii nostri possident praeter doctrinam et media quae
correspondent intimae aspirationi humanitatis, cognitionem et praeser-
tim amorem erga populos pro quibus laborant: omnibus derelictis suam
vitam offerunt pro eorum bono spirituali et materiali ...", Sine illorum
influxu spirituali, hodiernus motus erga fusionem culturarum non tantum
sine anima permanebit verum etiam monstrum materialisticum deveniet.

3. ...” Haec omnia divina et humana™ nucleum constituunt idealis
et vitae cotidianae missionariorum; sed ipsi, qui in Occidentem redeunt,
animo frequenter deiciuntur, quia, quamvis perspiciant plures fideles,
praesertim pueri et simplices,” fecisse et facere ut nomen Christi gen-
tibus annuntietur, tamen simul etiam animadvertunt non paucos, prae-
sertim inter adultos, divites et excultos, hac missionaria mentalitate
omnino ® carere. Quidam defectus huic situationi ansam dederunt, quo-
rum praecipua corrigenda criteria® enumero:

a) Infantilismus. Nimis frequenter accidit quod ...* informationes
nostrae ...” ad coetus puerorum et simplicium hominum nimis exclu-
sive adaptantur. Unde non raro evenit quod conceptiones missionales
in mente plurium quibusdam notis infantilismi laborant nec ergo illa
adiutoria intellectualia et materialia obtinentur quae hodie pro Missio-
nibus indispensabilia sunt.

b) Sentimentalismus. Hoc quoque accidit quod illa opera quae
sensibilitatem humanam facilius commovent — uti sunt opera pro in-
fantibus et infirmis — laudabilissime adiuvantur, alia autem opera quae
sane non minus necessaria sunt quia maiorem influxum exercent in acti-
vitate missionali — utputa Scholac Superiores, magnae publicationes
scientificae, efc.”® — subsidia necessaria vix vel nonnisi difficillime obti-
nere possint.

c) Sensus superioritatis. Ex inadaequata muneris missionalis Ec-
clesiae intellectione ille quoque detestabilis sensus superioritatis sequi-
tur, qui, proh dolor! ectiam hodie erga populos non-occidentales apud
nonnullos deprehenditur qui ..” saepe saepius in pura ignorantia radi-
catur, cum populi afro-asiatici optimis qualitatibus ornentur. Sufficiat
cogitare Asiaticos quosdam praemium Nobel obtinuisse non solum in
litteratura (Tagore) sed etiam in physica (Raman), in botanica (Bose),
in biologia, etc. In campo investigationis atomicae in Asia habentur
saltem viginti et quattuor reactores nucleares: undecim in laponia, tres
in India, tres in Indonesia, quattuor in Sinis ubi recenter explosiones
nucleares causatae fuerunt.

14

d) Miopia quaedam, id est, id guod proximius est, maius vide-
tur. .."* Hoc criterium saepe exprimitur: cum omnibus necessitatibus
propriae urbis vel diceceseos subvenerimus, tunc de missionibus cogita-
bimus. Quis non videt hoc finem activitatum missionariarum significare?

e) Superficialitas. ...” Loquor de illis viris qui post brevissima iti-
nera in terras missionum quasi ex cathedra peremptotias, critica plenas
ast subiectivas et saepe valde erratas sententias propalant de situatione
missionum, de erroribus a missionariis commissis, de methodis sequen-
dis et sic porro de qualibet re missionali. Talis modus supetficialis scri-
bendi atque loquendi non solum falsas ideas in populo christiano divul-
gat et confusionem creat, verum etiam non raro missionariis animum
deicit et in ipsis populis exteris in missionibus * reactiones Ecclesiae no-
civas suscitat. Qua in re deprehenditur speciatim exaggerata tendentia
successus activitatis missionalis computandi ex mumericis® statisticis
conversionum ...”

f) Falsum criterium electionis missionariorum. Proh dolor! saepe
reputatur ut aliquis missionarius esse possit, sufficere eum qualitates
mediocres habere, scil. sanitatem corporalem, robur et bonam volunta-
tem, dum, e contra, missionarius, propter difficultates omnium gene-
rum, quas solvere debet, habere debet personalitatem pluribus qualita-
tibus ornatam quam pro labore in patria.

g) Mendicitas. De qua bene in Relatione.” « Ferri non potest,
dicitur in Relatione,”® quod Missionarii et Missiones uti supplices ac
mendici habeantur » ...¥, nec ut cogantur missionarii tempus terere in
emendicandis subsidiis quae illis sponte dari debetrent: tempus, inquam,
quod totum in evangelizationem deberent expendere. Et ne loquamur
adhuc de impressione parum felici quam episcopi aliique recipiunt cum
unum missionarium post alium — et saepe plures simul — mendicantes
conspiciunt pro necessitatibus diversarum suarum missionum.

Ut hi defectus in posterum evitentur et informationes accuratiores
populo christiano praebeantur, ad modum conclusionis, propono ut in
schemate recommendentur organa quaedam informativa quae in colla-
boratione cum bene merito dicasterio de Propaganda Fide et in arcta
connexione cum variarum missionum conferentiis episcopalibus pro-
curent:

1. ut systematicae, adaequatae, realitati respondentes informationes
missionales praebeantur ...*;

2. ut exhinc creetur maior appretiatio variarum culturarum et per-
sonarum a nostris occidentalibus normis tantopere diversarum ...”;

3. ut profundius intelligatur Missionarios debere esse quam selec-
tissimos et optima, qua potest, praeparatione ornatos ...*,

4. ut clarius ex intimis rationibus theologicis mtelhgatur gravissima
obligatio foti Populo Dei et singulis eius membris ...”

Haec est spes tot millium missionariorum quos plura centena Pa-
trum conciliarium in hac aula repraesentant: hi omnes magna cum anxie-
tate exspectant ut a Concilio Vaticano IT apostolatus missionarius ut
praccipuus in Ecclesia agnoscatur et mumc et nom postea™ efficaciter
foveatur.

Dicam cum S. Augustino: « Et istud, quando? ... Si aliquando cur
non modo, si non modo, cur aliquando? ». Dixi.

In textu scripto tradito: ' Schema de activitate missionali Ecclesiae si prae-
scindamus a quibusdam punctis de quibus animadversiones scriptas ad commissio-
nem mitto, optime exponit fundamenta theologica laboris missionalis in Eccle-
sia. ? tamen. ? deest. * Ttaque valde necessarium est ut
universalitas missionis Ecclesiae sub vera luce propenatur, ita ut qui auctotitatem
detinent, sive laici sint sive ecclesiastici, immo fideles omnes claram, distinctam et
adaequatam problematis missionarii notionem habeant, atque sublato quolibet ro-
manticismi et infantilismi sensu, medullam ipsam mandati Christi attingere valeant.
Positio huius rei solido fundamento theclogico. 5 deest. 6 millio-
num, 7 Qui numerus Incessanter crescit, saltem absolute, sed forse etiam
propottionaliter. Addatur non semel in ephemeridibus et congressibus sermonem
factum esse de quadam hodierna excitatione populorum tertii mundi versus semper
maiorem progressum. ¢ deest. * mille gquingentis millionibus.
0 sub-evoluta. 11 deest. 2 deest, B {uti sunt buddhismus,
shintoismus, hinduismus). 4 (exsistentialismus, marxismus). 5 deest.
18 Ttaque prudens praevisic futuri exigit ut, dum tempus sit acceptabile, maximo
nisu pro conversione horum populorum adlaboremus. " ibi fons invenitur,
ex quo nostrum patrimonium culturale valde ditari potest: perantiquae enim asia-
ticorum populorum culturae insigne monumentum sunt humani ingenii et prae-
stantiae. Nostrum est divitias huius culturae thesauro christianae fidei adiungere
ut inter varias expressiones fidei christianae adnumerari valeant. Qua in re Ee-
clesia per missionarios praeclarissimum munus pro humano progressu habet.
Nam. ® Tx hoc etiam capite missionarii maxime idonei sunt ui hanc inte-
grationem petagant. ¥ Practerea maiot intensitas activitatis missionalis
nunc hodie ex eo etiam exigitur, quod ad veram pacem mundi efficaciter conferet;
ideologia enim dialectico-materialistica, quae quasi, ut aiunt, mysticismus quidam
fortiter homines trahit, non oppositione et bello vincetur, sed solum superari poterit
a vero et authentico mysticismo fidei caritatisque fraternae. Ille autem « mystici-
smus » nascetur in conversis ex fide christiana obtenta et in religuo Dei Populo ex
consideratione atque amore singularum personarum quibus divitias Eeclesiae tra-
dere conabimur et ex visione responsabilitatis nostrae erga totum genus humanum,
quod, divina Providentia sic disponente, fiat oportet Populus Dei et Corpus Christi
in quo omnia assumuntur et integrantur ad maiorem Dei gloriam. Hoe munus
divinum ad omnes christianos (praesules, sacerdotes et fideles) spectat et ad illud

exsequendum gravissima obligatione tenentur. 2 deest. ! magna
sactificia. 2 deest. 2 praecipuos. ¥ homines culti de
necessitatibus missionum non adaequato modo certiores fiunt, dum. % __ob

rationes complexas quas, ob angustias temporis, hic enumerare non expedit —.

% de historia, cultura, religionibus populorum exterorum. 7 cum vero
sensu christiano componi non potest et. # Exhinc etiam — saltem ex
parte — explicandum esse videtur mirus particularismus qui apud non paucos

persistit qui sese manifestat praesertim in eo quod homines operibus propriae
nationis vel urbis providere satagunt, necessitates autem missionum utut magis
remotas nonnisi ultimo loco considerant. ¥ Liceat in hoc contextu aliam
adhuc indicare rationem propter quam problema missionarium non raro ab ho-
minibus falso intelligatur et gravia proinde damna patiatur. ® deest.
1 deest. * necnon neglectus problematum specialium quae unicuique
missioni sunt propria. ¥ « 8i volumus Ecclesiae muneri missionali aliquo
modo satisfacere et activitatem missionalem a sua debilitate et indigentia liberare,
tota Lcclesia, totus Populus Dei in omnibus suis membris ac coetibus, missiona-
rius sit oportet, de officio suo missionali conscius et ad illud relatus » (Belatio
p- 9). % deest. 3 (ibid.). % exigentiis hominum cultorum
adaptatae et propositae secundum criteria mox enumerata. 3 et suscitetur
ardentius desiderium collaborandi cum illis, quovis sensu superioritatis seposito;
et hoc non quasi ex aliqua concessione externa, sed ex corde et ita ut agnitione vere
fraterna tractentur. * ut missionibus efficacius inserviant, quarum tamen
directio semper magis committatur personis ex ipsis missionibus oriundis. Ad hoc
debent dirigentes educari, dando eis occasionem optimae fottnationis teligiosae et
scientificae, Videamus exemplum atheorum militantium qui habent triginta milia
studentium in Schola Superiore atheistica, e quibus plura milia sunt iuvenes selecti
e nationibus afro-asiaticis. Non esset possibile ut etiam nos multos iuvenes voce-
mus ad studia.superiora in nostris Universitatibus catholicis? Ipsi essent duces
(leaders) pro futuro. ¥ __ cuiusvis sint condicionis —- incumbens: suam
scil. faciendi rem missionalem in variis suis aspectibus, ita ut omnes ad collabora-
tionem moveantur et sermo Dei currat et clarificetur (2 Thess, 3, 1). 0 deest.

13

Exc.mus P. D, HUGO POLETTI
Episcopus tit. Medelitanus

Venerabiles Patres,

Loquor nomine 134 Patrum, guibus gratias ago.! Mea interventio
se refert ad cap. V schematis, seu « de cooperatione », et quidem ad
art, 36, pag. 25 ..% ubi dicitur: « Episcopi erit ... opera Institutorum
Missionalium et praesertim Opera Pontificalia Missionalia, quibus iure
primus locus concedi debet quaeque sunt media ad catholicos inde ab
infantia sensu vere universalt et missionario imbuendos, apud suos fide-
les promovere ».

Schema non tantum agnoscit existentiam Pontificialium Operum
Missionalium, sed etiam laudabiliter eorum primatum in cooperatione
affirmat.

Attamen unum tantum de officiis eorum propriis nominat, scil. insti-
tutionem conscientiae inde ab infantia vere universalis et missionariae
pro omnibus fidelibus.

Prorsus ignorat alterum munus, pariter essentiale, eorum Operum,
scil. munus servitii, seu disciplinam cooperationis christifidelium in bo-
num omnium et singularum Missionum, ita ut eadem cooperatio, tum
in precibus tum in oblationibus, vere evadat adiutorium unum, efficax,
solidale, continuum, proportionale, coalescens ex contributione totius
Christianitatis, sub ductu Summi Pontificis, qui solus, ut Pater et pro-
vidus administrator Familiae Dei providere potest ad bonum commune
totius operis missionalis, per dicasterium de Propaganda Fide

At nemo ignorat visionem unitariam et universalem status missio-
nalis Eeclesiae absolute expostulare etiam solutionem pariter unitariam
et universalem in cooperatione, quae respiciat in primis bonum com-
mune, eique subordinet et coordinet omnia incepta particularia.

Hoc modo tantum fit ut Ecclesia catholica vere possit adesse active,
immediate, efficaciter, tempestive in omnibus missionibus pro cuius-
cumdque necessitate.

Sed hoc est prorsus munus et officium Pontificalium Operum Mis-
sionalium, quod nemo oblivisci debet. Ipsa enim « relatio super schema
decreti » nostri, pag. 7 ultimis alineis, illustrat hoc meritum Pontifi-
calium Operum. Insuper ipsi omnes episcopi missionales testes sunt
primarii et providi adiutorii, quod ipsis advenit ex parte Pontificalium
Operum Missionalium tam in subsidiis ordinariis annuis, quam in ex-
traordinariis,

Quare humiliter censeo et propono art. 36, pat. 3, linn. 35-38, pet-
ficiendum esse, ita ut fere hoc modo legatur: « Episcopi erit ... Opera
Institutorum missionalium apud suos fideles promovere, sed praeser-
tim Opera Pontificalia Missionalia. Istis enim Operibus iure primus locus
concedi debet quippe quae media sunt fum ad catholicos inde ab infan-
tia sensu vere universali et missionario imbuendos, fum ad excitandam
et ordinandam efficacem collectionem subsidiorum in bonum omnium
Missionum pro cuiuscumque necessitate sub ductu dicasterii De Pro-
paganda Fide » ..." Dixi. Gratias.

In textu scripto tradito: ' Quorum nomina competenti commissioni trado.
? linn. 35-38. ? deest. ¢ ¢f, etiam in schemate att, 27, par. 2,
pag. 22, linn, 8-11.

[Subscripserunt etiam] G. Amici, atch. Modena; C. Utsi, arch. Acerenza;
G. Carata, aux. Trani; J. Vazquez, ep. tit. Usula; R. Guilly, ep. Georgetown;
C. Parteli, ep. Tacuarembd; E. Quaglia, ep. Minas; J. Martin, ep. Bururi; V. van
Melckebeke, ep. Ningsia; A. Angrisani, ep. Casale; A. Salvucci, ep. Molfetta;
A. Tortolo, arch. Parand; J. Garneri, ep. Susa; L. Proafio, ep. Riobamba; G. Moto-
lese, arch. Taranto; C. Maccari, arch. ep. Mondovi; J. Petralia, ep. Agrigento;
J. Tetro, arch. Reggio Calabria; D. Picchinenna, arch. Cosenza; O. Semeraro, ep.
Cariati; V. De Chiara, ep. Mileto; G. Cognato, ep. tit. Farsalo; P. Raimundi, ep.
Crotone; R, Massimiliani, ep. Civita Castellana; V. de Zanche, ep. Concordia;
S. Serrentino, aux. Pozzuoli; J. Rizzo, atch. Rossanc; M. Longo Domni, ep. Pistoia;
N. Cavanna, ep. Rieti; B. Barbisotti, vic. ap. Esmeraldas; A. Bossi, coad. Sio José
de Grajal; A. Rodriguez, ep. Santa Cruz de la Sierra; E. Gavazzi, abb. Subiaco;
J. Proni, ep. Termoli; P. Quarembia, ep. Gallipoli; A. Barbero, ep. Vigevano;
R. Spallanzani, aux. Viterbo; G. Bianchi, aux. Firenze; G. Baroni, ep. Reggio
Emilia; A. Mensa, ep. Ivrea; J. Dell’'Omo, ep. Acqui; St. Tinivella, arch. tit.
Utina; A. Mennonna, ep. Nardo; A. Semeraro, ep. Oria; M. Caliaro, ep. Sabina
e Poggio Mirteto; S. Cassulo, ep. Macerata; G. Ruotolo, ep. Ugento; A. D’Arco,
ep. Castellammare di Stabia; F. Brustia, ep. Andria; Pl. Cambiaghi, ep. Novara;
E. Piana, aux. Novara; F. Ricceri, ep. Trapani; F. Aglialoro, ep. tit. Germa di
Galazia; A. Fares, arch. Catanzaro; A. Binni, ep. Nola; V. Vallati, ep. San Severo;
A. Fustella, ep. Todi; R. Calabria, arch. Benevento; C. Allotio, ep. Pavia;
V. Costantini, ep. Sessa Aurunca; A. Sorrentino, ep. Bova; F. Pocei, aux. Roma;
F. Tortora, ep. tit. Liviade, prael. S. Lucia del Mela; A. Calabretta, ep. Noto;
F. Pennisi, ep. Ragusa; G. Dal Pri, ep. Terni ¢ Narni; St. Battistelli, ep. Teramo
e Atri; L. Faveri, ep. Tivoli; F. Fasola, arch. Messina; N. Perini, arch. Fermo;
U. Malchiodi, arch. ep. Piacenza; A. Catarella, ep. Piazza Armerina; F. Pezzullo,
ep. Policastro; N. Capasso, ep. Acerra; E. Colli, arch. ep. Parma; L. Basoli, ep.
Ogliastra; P. Ghizzoni, ep. tit. Tene; A. Zambarbieri, ep. Guastalla; A. Prati,
ep. Carpi; F. Longinotti, ep. San Severino; P. Botto, arch. Cagliari; D. Valerii,
ep. Marsi; A. Vozzi, ep. Cava; G. Picco; A. Poma, ep. Mantova; M. Bergonzini,
ep. Volterra; A. Conigli, ep. Sansepolcro; A. Pirotto, ep. Troia; F. Bottino, ep.
tit. Sebaste di Palestina; G. Almici, ep. Alessandria; D. Bolognini, ep. Cremona;
M. Pellegrino, arch. el. Torino; R. Pellecchia, ep. Alife; V. Ottaviani, ep. Alatri;
Fr. Bertoglio, aux. Milano; A. Gianfranceschi, ep. Cesena; E. Barbieri, ep. Citta
della Pieve; M. Tinti, ep. Fabriano e Matelica; P. Vanni, arch.; F. Monaco, ep.
Caltanissetta; G. Vairo, ep. Gravina e Irsina; R. Falcucci, arch. tit. Preslavo;
G. Pollio, arch. Otranto; B. Pelaia, ep. Tricarico; U. Altomare, ep. Muro Lucano;
A. Jannucci, ep. Penne-Pescara; G. Franciolini, ep. Cortona; A. Marena, ep. Ruvo
¢ Bitonto; L. Rinaldi, ep. S. Marco e Bisignano; I. Roatta, ep. S. Agata dei Goti;
F. Pennisi, ep. Ragusa; J. Dal Pra, ep. Terni e Narni; E. Pizzoni, ep. Terracina,
Priverno e Sezze; A. Calabretta, ep. Noto; S. Nicolai, ep. Lipari; L. Morstabilini,
ep. Brescia; V. Dondeo, ep. Orvieto; A. Cazzaniga, arch. Utbino; V. Cecchi, ep.
Fossombrone; G. Bonacini, ep. Bertinoro; N. Riezzo, ep. Castellaneta; A. Palmerini,
ep. Isernia e Venafro; L. Tranfaglia, abb. Montevergine; A. Signora, arch. tit.
Nicosia; Fr. Costa, ep. tit. Emmaus; C. Mingo, arch. Monreale; S. Tagliabue, ep.
Anglona-Tursi; J. Stella, ep. La Spezia; S. Silvestri, ep. Foligno; G. Pardini, ep.
Iesi; G. Bonfiglioli, coad. Siracusa.

14
Exc.mus P. D. PAULUS YU-PIN

Archiepiscopus Nanchimensis

Venerabiles Patres Conciliares,

Schema de activitate missionali Ecclesiae laudandum est, licet nomen
« Missio » originaliter « Missionem ad Exteros » significaret, quod mi-
nus realitati hodiernae convenire videtur, sive cum Ecclesia ipsa per
totum mundum sit missionaria, sive cum clerus et fideles autochtoni
etiam activitatem missionalem exerceant, non quidem ad exteros, sed
ad domesticos suos. Tamen de hoc transeat!

Vellem hic meam humilem opinionem exprimere citca duo puncta:

1. De vocatione missionariorum proprie dicta. Signa vocationis ordi-
naria ad sacerdotium non sunt sufficientia ad determinandam vocatio-
nem missionariam. Necesse' est ut iuvenes sentiant in seipsis sympa-
thiam, vel potius, amorem erga populos quibus post ordinationem mit-
tantur. Ad perficiendam vocationem autem, seminaristae selecti, quam
citius initientur linguae, historiae, philosophiae, artibus, moribus, aspi-
rationibus et difficultatibus particularibus nationum quibus servitium
pro nomine Christi praestabunt. Hoc genus studiorum arduum, si tarde
incipit, non potest producere fructum speratum. Propterea omnes mis-
sionarii intendunt imitari S. Paulum apostolum, pauci tamen ad felicem
exitum venerunt, et monitionem apostoli « omnia omnibus factus sum »
adimplerunt. Idcirco, aliqui episcopi sinenses bene conscii de difficultate
et antiquitate culturae sinicae, simul autem de paucitate vocationum sa-
cerdotalium inter Sinenses propter immanem persecutionem in hoc ter-
ritorio gravescentem, desiderio desiderant ut seminaria sinica erigantur
in aliquibus nationibus ubi vocationes sacerdotales abundant. In his se-
minariis, praeter formationem fundamentalem, formatio vere sinica da-
bitur omnibus iuvenibus e qualicumque natione venientibus. Non ut
fiant periti in cultura, sed saltem ut inter intellectuales sinenses nume-
rari possint, et paulatim culturam sinicam christianizare valeant. Quia
« similes similibus gaudent », missionarii sic formati secundum cor
S. Pauli, vestigia magnorum missionariorum sequi poterunt. Christus
Dominus Noster factus est homo ut homines salvet. Ita missionarii novo
modo formati Sinenses fiunt ut fructum apostolicum plus afferant inter
Sinenses, quippe qui constittunt quartam partem humanitatis.

2. De cooperatione laicorum. Ecclesia est essentialiter missionaria,
laici quoque officium missionarium habent, sicut bene dicitur in nostro

schemate. De facto, laici iam verbo, opere, precibus ac obolis multum
fecerunt pro missionibus in his ultimis temporibus, multo autem melius
poterunt facere, si propositum sequens acceperint et practicaverint.
Loquor de catholicis professionalibus: saepe saepius fideles ex natione
catholica multi inveniuntur scientiarum cultores, technici, medici, nec-
non operibus iuridicis vel socialibus addicti, in terris missionum labo-
rantes. Hi catholici, si practicantes fuerint, multum adiuvant opera mis-
sionaria, praesertim cum exemplis suis vere christianis. Sed proh dolor!
non omnes vivunt secundum praecepta Dei et ita saepe fiunt scandala
et obstacula pro propagatione Fidei. Multi autem inter eos gaudent
positione superiore et aestimatione, exempla eorum plures ad Ecclesiam
trahere possunt. Ad tales catholicos professionales formandos requiritur
praeparatio praevia ac specifica, ut fit iam in multis nationibus christia-
nis, Universitatibus vel aliis institutis catholicis. Hi laici professionales
non sunt catechistae nec auxiliares missionariorum, remanent semper
independentes professionales et salariati, atque cum familia. Haec forma
apostolica non est onerosa Missionibus sed penetrat facilius vitam indi-
vidualem et collectivam populorum non christianorum. Isti laici pro-
fessionales in terris Missionum sunt veluti lux, sal et fermentum, et ad
consecrationem mundi praestabunt media efficaciora.

Faxit Deus ut tales laici multiplicentur et in professionibus suis
Deum glorificent salutemque animarum procurent! Dixi.

In textu scripto tradito: ' Necessarium,

Secretarius generalis: Patres, velitis ad vestra loca redire, nam et
pittacia distribuentur et quaestiones peculiares ab em.mo moderatore
proponentur, hora meridiana. Ergo velitis propere ad vestra loca redire!

15
Exc.mus P, D. SEBASTIANUS SOARES DE RESENDE

Episcopus Beirensis

Venerabiles Patres,

Textus novus de activitate missionali Ecclesige in genere placet fuxta
modum et quapropter aliquas brevissimas considerationes adnotare volo
citca puncta determinata nostri schematis quae mihi videntur corti-
genda, evolvenda et addenda.

... In cap. Il et in art. 2, post n. 14, numerus novus, mea opinione,
introduci deberet cum hoc titulo: De actione soctali. Nam in territoriis
in quibus deficit vel minima est talis organizatio socialis structuras respi-
ciens fundamentales salutis vel hygienis, profectus agriculturae, promo-
tionis humanae, etc., ego censeo illam sic dictam organizationem socia-
lem, antea vel postea vel simul cum activitate missionaria, ibi instau-
randam esse. Attamen valde desiderandum est quod talis activitas socia-
lis et alia similia a laicis exerceantur, quia illis pertinent et sacerdotibus
missionariis tantum remaneat munus illud specifice sacerdotale. De
hac re ego non ignoro quod unum est evangelizare et aliud est humani-
zare. Sed Christus Tesus miraculum fecit panum multiplicationis contra
consilium discipulorum dicentium « Dimitte turbas ut euntes in castella
emant sibi escas. Tesus dixit eis ... date illis vos manducare » ... Prae-
terea in fine temporum omnes nos a Christo iudicaturi sumus in perspec-
tiva sociali: « Esurivi... et dedisti mihi manducare; sitivi et dedisti
mihi bibere ... » etc.

2. In art. 3, et post n. 18, numerus addatur in quo explicite affir-
metur quod in communitate christiana efformanda praeter populum Dei,
clerum, catechistas et familias religiosas haberi debet et diligentissime
parari specialis coetus laicorum qui in lingua gallica dicitur « élite ».
Etenim temporibus nostris, ubique sed a fortiori in territoriis in quibus
Ecclesia incepit plantari, omnino urget talis coetus vel sic dicta « élite »
laicorum non solum ut exemplum tota conscientia afferent vitae chri-
stianae sed etiam et praesertim ut vis organizata constituatur in ordine
ad apostolatum faciendum et ad actionem socialem et civilem agendam
apud homines. Si talis non habetur coetus instrumentum deficiet efficax
ad permeandum populum ut etiam illum cum tempore praeveniat con-
tra maxima pericula principaliter ordinis moralis et socialis.

3. Post nn. 19 et 20, in quibus agitur de Ecclesiarum localium incre-
mento et de methodo tale incrementum fovendi, ego propono quod
novus numerus addatur cum titulo plus minusve sic sonante: Ecclesia
localis pars non est sed cellula viva Ecclesiae universalis. Nam aetate
nostra multum loquitur de nationalismis, de territorialismis, de conti-
nentibus, etc., et hoc optimum esset si in istis sermonibus et adunatio-
nibus semper agetetur de unione populorum fovenda pro bono pacis
et progressus et melioris vitae tum materialis et ..’ spiritualis. Sed e
contra multoties vehementer appellatur ad valores locales unice ut ho-
mines magis separent inter se et in statu vivant exacerbatae rivalitatis
et excitatae passionis ita ut periculum constituit permanens bellum de-
flagrandi in quacumque modalitate. In tali autem situatione valde oportet

Ecclesiam localem pati non debere influentiam talis climatis inordinati
et revolutionarii, quia revera Fcclesia non est totaliter localis sed super-
localis, super-territorialis, super-continentalis, scil. universalis est.

47 In n. 22 de spiritualitate missionaria schema nostrum pulcher-
rima habet. Attamen mihi videtur spiritualitatem illam non praesentari
ut totum unum et vivum sed tantum ut complexum partibus constans
iuxtapositis. Et spiritualitas missionaria, quae spiritualitas non est ali-
cuius mulierculae, veram unitatem continere debet. Ideoque, quaeso,
quare spiritualitas missionaria non exponatur tamquam in sacrificio mis-
sac centrata in quo missionarii, vel celebrantes vel participantes, cum
Christo Deo offerunt et consecrant omnes suos et sua omnia in unoguo-
que die vitae eorum? Reliquum autem viventia est istarum realitatum
usque ad finem.

5.° In doctrina exposita in n. 24 aliquid explicite addendum erat.
Ordines et congregationes religiosae sunt multae non totaliter missio-
nariae. In seminariis maioribus eorum cursus theologicus unicus est tam
pro alumnis qui missionibus destinantur quam pro aliis. Ef * quapropter
isti futuri missionarii, in ipso cursu theologico, formationem specialem
non habent in ordine ad eorum apostolatum specificum et haec deficien-
tia, in casibus supracitatis, suppleri debet omnino a cursibus specialibus
ad hoc diligenter paratis. Nostris diebus, labor missionarius relinquere
non potest omni speciel improvisationis. Tempus transit in quo ad
missiones optimi considerabantur omnes.

Sexta et wltima consideratio ..."

..."" Relate ad totum cap. IV habeo aliquid dicendum sed valde reve-
renter — sed valde reverenter.” Aliqua ordinatio etiam in ipsa Congre-
gatione Propagandae Fidei desideranda est. Episcopus sum missionarius
sed huic dicasterio non subordinatus. Ergo obiective — obiective © —
loquor.

Primo, illa ordinatio incipere deberet ab ipso nomine vel titulo:
Sacra Congregatio Propagandae Fidei. Ratio est:

@) Nomen illud exactum non est. Nam non agitur tantum de pro-
paganda fide sed de Evangelio praedicando et Evangelium non est fides
tantum,.

b) Idem nomen non est actuale. Etenim dicasterium illud longam
habet historiam et nomina talium institutorum quae revelationem divi-
nam vel infallibilitatem pontificiam non supponunt, talia nomina sicut
homines etiam senescunt.

¢) Adhuc idem nomen offendere potest aures pias minus cre-
dentium. Nam hominibus temporis nostri loqui de propaganda fide potest

idem sapere ac de propaganda re commetciali vel industriali, quia de
propaganda non agitur sed de praedicatione Evangelii.

Secundo, illa ordinatio in dicasterio hoc deberet esse quoad rem.
Tantum referre intendo —— religuum non mibi pertinet —, tantum re-
ferre intendo " illud quod respicit statisticas quae omni anno eduntur
et omnibus hominibus narrant vitam missionum et hoc optimum est
quia Fcclesia praescindere non potest neque debet ab opinione publica.
Attamen, in illis statisticis, nihil habetur de vita illarum missionum quae
subordinatac non sunt illi dicasterio, Sed missiones istae catholicae et
multae florescentissimae sunt et revera vultum Ecclesiae demonstrant.
Ergo — ad concludendum — ergo " propono quod Sacra Congregatio
Propagandac Fidei etiam ordinetur quoad nomen quod esse poterat, v. g.
Secretariatus Evangelizationis Mundi, vel aliud.

Moderator: Exc.me Domine, tempus exhaustum est!

Orator: Ergo, concludo. Unum valde oportet quod nomen huic dica-
sterio applicandum sit actuale, psychologicum, dynamicum immo elec-
tronicum! Dixi.

In textu scripto tradito: ' Imprimis numeri illi 7, 8 et 9 qui in cap. I inserun-
tur ex logica exigentia ad cap. II transferendi essent, quia iam de principiis doctri-
nalibus missionum non agunt, sed de vera et specifica opera missionaria, de qua
revera tantum incipit tractari in illo cap. II. Etenim necessitas activitatis missio-
nariae, ejus evolutio in historia hominum et indoles eius eschatologica principia

doctrinalia non constituunt, sed illa tantum supponunt. : 2 (M
14, 15-16). 43, 5 4, & moralis, tum intellectualis et.
75, 5 g, ? deest, W7 In n 31 aliquid addendum erat

explicite circa coordinationem inter Instituta Missionaria. Valde desiderandum est
quod ephemerides uniuscuiusque Instituti reductae sint ad paucas vel ad unam in
unaquaque natione, ut litteratura missionaria minuens quoad quantitatem crescat
autem in gualitate. Saepe hoc imponitur ad honorem talis litteraturae et semper
pro bono ipsius operis missionarii. Identica autem ordinatio optanda est quoad
seminaria saltetn naiota, ita ut unus vel pauci in unoquoque tetritorio vel natione
aptiora esse possint ad missionarios efformandos secundum exigentias temporis
nostti. In istis circumstantiis praeter alia bona ab hac formatione provenientia etiam
haberetur magis practica revelatio sensus fraternitatis omnium hominum, univer-
salitatis Ecclesiae et caritatis Christi. g, 2 deest. . 13 deest.
¥ deest. 5 deest.

16

Exc.mus P. D. PAULUS KINAM RO
Archiepiscopus Seulensis

Venerabiles Patres,

Schema de activitate missionali FEcclesiae in genere mihi placet. Li-
ceat tamen mihi aliquas propositiones exponere.

1. In pag. 13, in n. 14, dicitur: « liturgicis caeremoniis admittantur
ad catechumenatum ». In meo humili iudicio, si talis caeremonia inse-
ritur in decreto Concilii ut obligatoria, in multis locis Missionum, ubij
sunt multi pagani e# ' protestantes, praxis huius caeremoniae erit valde
difficilis et aliquando obnoxia pro conversione multorum. Nam in multis
locis Missionum, pagani vel protestantes, praesertim iuvenes moderni
intellectuales, saepe accusant Ecclesiam catholicam esse religionem anti-
quam, veteris testamenti, religionem tenacem ritibus antiquis non con-
venientibus modernis temporibus, etc. Si ergo iam in admissione ad
catechumenatum, talis caeremonia imponitur, multi pagani vel prote-
stantes, praesertim iuvenes moderni intellectuales, a principio abstine-
bunt intrare in catholicam religionem.

Secunda ratio inconvenientiae est: quia talis praxis, in multis locis
Missionum, pro parochis erit labor valde fatigabilis et quasi insuppor-
tabilis. Quia in multis locis Missionum, iam in catechumenatu, plura
decena vel aliquando plura centena catechumenorum conveniunt. Si in
talibus casibus, haec caeremonia iuvetur, sacerdotes cum sudore et tur-
batione valde fatigabuntur.

Propono igitur: caeremonia liturgica admissionis ad catechumena-
tum componatur quambrevissime, eius vero praxis relinquatur prudenti
iudicio Ordinariorum vel parochorum.

2. Secunda propositio. In cap. V, de cooperatione, addatur unus
articulus, scil.: De amovendo obstaculo et de promovendo adiutorio
pro Missionibus; scil. renovatio seu reformatio vitae catholicae in regio-
nibus catholicis.

Ratio est, quia mundus hodiernus evasit valde parvus et homines
totius mundi hodierni * evaserunt vere vicini. Nam aliqua facta vel even-
tus ortus in una parte mundi, post aliquot horas, per totum orbem ter-
rarum divulgantur. Homines Extremi Orientis, post aliquot horas, iam
esse possunt in Occidente. Multi pagani, catechumeni® vel neophyti ex
Missionibus saepe saepius * veniunt in regionibus catholicis, vice versa,
multi catholici ex regionibus catholicis veniunt in terris Missionum. In-

feliciter, multi pagani catechumeni® vel neophyti, in regionibus catho-
licis, vident vitam multorum catholicorum non esse eamdem quam Mis-
sionarii praedicant in Missionibus. Nos Missionarii in Missionibus, prae-
dicamus praeceptum adsistendi Missae in die Dominica, esse grave prae-
ceptum FEcclesiae; severe prohibemus coniugibus, ne contra naturam,
artificiose evitent conceptionem prolis in actu coniugali, etc. Sed pa-
gani, catechumeni® vel neophyti in regionibus catholicis, vident die do-
minica multos catholicos non adsistere Missae; vident multos coniuges
catholicos non gignere proles; vident et audiunt in his regionibus catho-
licis multa esse media, instrumenta, medicinae etc. ad evitandam con-
ceptionem. Pagani vel catechumeni’ vel neophyti videndo et audiendo
talia,® talem vitam catholicorum in regionibus catholicis, valde scanda-
lizantur; tandem, vel abstinent converti in fidem catholicam, vel amit-
tunt fidem catholicam ... In regionibus Missionum, praesertim in ma-
gnis civitatibus, ut iam dixit S. E. mons. Yi-Pin, multi catholici ex
regionibus catholicis veniunt, sive politici, sive diplomatici, sive merca-
tores, sive technici, etc. Sed infeliciter inter eos, ex mea experientia,
rari sunt qui vere practicant vitam catholicam! Si isti catholici in Missio-
nibus degentes, vere practicarent fidem catholicam, quam eftectuosum
adiutorium darent Missionibus!

Venerabiles Patres, liceat mihi proferre hic unam meam experien-
tiam: Ab anno 1950 ad annum 1953, in Corea magnum bellum ortum
fuerat. Illo tempore, ex 16 Nationibus, #ulti® milites venerant in Co-
ream ad adiuvandum Corea. Praesertim ex America, plures divisiones
militum seu plura decena milia militum Americanorum venerant in
Coream. Inter eos ** Americanos milites, multi erant boni et practicantes
catholici. Singulis diebus dominicis, in ecclesia cathedrali de Seoul,
sexcenti vel septingenti milites, plurimi officiales et generales catholici
veniebant pro Missa et pro Confessione, et multi communicabant in
eadem mensa communionis cum catholicis coreanis! Post Missam, offi-
ciales et generales, salutabant parochum coreanum et veniebant ad
episcopum coreanum, osculantes anulum episcopi, episcopum corea-
num ut suum episcopum venerabantur! Coreani pagani catechumeni "
et neophyti, videntes hoc factum et exemplum, admirabantur et dice-
bant: « Ecclesia catholica vere est universalis. Ecclesia catholica vere
est religio vera"! », et multi pagani convertebantur. Propterea, ego
saepe dicere soleo ad milites istos: Vos estote ubique et semper boni et
practicantes catholici; si vos ubique tales eritis, vos eritis non solum
boni milites, sed eritis boni Missionarii laici,

Unde propono ut in schemate nostro, addatur unus articulus: « De
amovendo obstaculo et promovendo adiutorio pro Missionibus »: scil.

renovatio seu " reformatio vitae catholicae in regionibus catholicis. Si-
non, aliquando erit tempus quo pagani ex missionibus ad regiones ca-

tholicas et ... ad missionarios qui veniunt ex regionibus catholicis ...

Moderator: Exc.me Domine, tempus exhaustum est!

Orator: ... dicent: amice,” cura teipsum! Gratias.

In textu scripto tradito: 1 vel. ? deest. * deest. 4 deest.
* deest. ¢ deest. 7 deest. ¢ deest. % deest. 1 illos.
1 deest. 12 vera est religio. B deest. ¥ indirecte. 5 me-
dice.

Moderator: Venerabiles Patres, moderatores censent disceptationem
de activitate missionali Ecclesiae satis protractam esse. Et ideo propo-
nunt vobis, venerabiles Patres, quaesitum: An placeat finem imponi
discussioni,

Ii quibus placet finem imponi, surgant; quibus non placet, maneant
sedentes. [Intervallum].

Loquitur exc.mus secretarius generalis,

Secretarius generalis: Patres venerabiles, exacta discussione, em.mi
moderatores proponunt vobis hanc quaestionem: « Utrum schema de
activitate missionali Ecclesiae placeat tamquam basis ulterioris elabora-
tionis perficiendae iuxta animadversiones Patrum? »

Responsio duplex tantum esse potest: placet et non placet. Et suf-
fragatio fit per schedulam quae mox distribuetur.

Repeto quaesitum: « Utrum schema de activitate missionali Eccle-
siae placeat tamquam basis ulterioris elaborationis petficiendae iuxta
animadversiones Patrum? ». Placet an non placet?

Moderator: Venerabiles Patres, cum quidam Patres veniam iam
petierint loquendi nomine 70 Patrum, nunc loguartur, tali in qualitate,
exc.mus D. Daniel Lamont, Ep. Umtaliensis in Rhodesia Meridionali,
et erit ultimus.

17

Exc.mus P. D. DANIEL RAIMUNDUS LAMONT
Episcopus Umtaliensis

Venerabiles et mitissimi Patres,

Patientiam habeatis in me!' Nomine non tantum meo, sed multo-
rum loquor, qui laboris missionarii experientia quotidie faciant. Hi om-
nes et ego schema quoad suam substantiam approbamus et acceptamus,
gratias agentes ex corde iis qui illud volenti animo praepararunt, ita
ut non amplius habeamus nudam illam seriem propositionum frigida-
rum, sed schema doctrina et propositis plenum, hodiernis conditionibus
aptum, et schematibus iam in Concilio approbatis vel approbaturis ac-
commodatum,

Schema istud non est, nec concipiendum videtur ut simplex docu-
mentum exaratum ad consolandos missionarios. Non ita se habet. Agit
enim non tantum de personis qui in missionibus laborant, sed de ipsa
activitate missionali totius Ecclesiae.

Item, schema uti finis non est habendum, sed uti medium, quo prin-
cipia missionalis activitatis delineantur, et quo adiuvante, vires omnium
fidelium colligantur ut regnum Christi ubique diffundatur, etusque ad-
ventui viae parentur.

Impetus ad missiones, immzo* ipsa vis missionaria non ab uno na-
scitur schemate, sed nec ab omnibus huius sancti Concilii schematibus,
quae uti littera mortua manerent, si nos episcopi certi non essemus quod
mandatum nostrum urgens sit, grave etiam sit, immo et divinum sit ...}

Aperte dicam: Missionarii non desiderant merum schema, etsi lit-
terarie et doctrinaliter perfectum, neque tractatum missiologiae, sed
aliud omnino, nempe omnium episcoporum hic in Domino coadunato-
rum solemnem promissionem, ne dicam iuramentum, modo resoluto ex
corde emissam, acceptandi onus quod ab apostolis uti sacram haeredi-
tatem acceperunt.

In schemate clarissime apparet quod responsabilitas activitatis mis-
sionariae in Ecclesia ita tantum episcopatui totius mundi competit, guan-
tum ipsi apostolorum collegio ...". Quapropter, non mihi soli nec tibi
soli, sed mihi et tibi et omnibus nobis coniunctim et divisim competit
onus, immo honor missionarius.

Ad particularia, utique pauca, descendamus:

1. In luce clariori essent ponenda labores et auxilium missionibus

praestitum ab innumeris religiosis fratribus et sororibus qui in scholis
et in nosocomiis leborant’ Hi, uti ignoti in schemate videntur haberi,
dum milites sunt sine quibus sacerdotes fere nihil facere posse arbitran-
tur. Laudentur et ipsi. Digni enim sunt.

2. Ubi in n. 19 « De Ecclesiis particularibus » sermo fit, clarius
exprimatur quod tales Ecclesiae eumdem zelum pro dilatatione regni
Dei ® monstrare deberent, quem in earum origine monstrarunt ipsarum
fundatores. Maturae nunc effectae, adlaborare debent ut aliae Ecclesiae
et ipsae maturescant, auxilia materialia et alia adiumenta illis offerentes,
etiam ex propria eorum inopia. Hoc faciant omnino.

3. Nulla gens tam fera est ut Christi Evangelii capax non sit, neque
tam culta ut Evangelio non indigeat, quapropter clarius et fortius om-
nino exprimatur in schemate necessitas nuntium salutis praedicandi
doctis et indoctis, ut apostolus asserit, in hoc nobis relinquens magiste-
rium pariter et exemplum.

Post apostolum, nostri temporis exempla sequamur. Huius apostoli
nomen portans, eodemque pro Christo ardescens zelo, Summus Pontifex,
quem Deus diu sospitem habeat, sua sapientia haec et alia plura edixit
in ea, quem laudare sufficienter non valemus, allocutione die 14 mensis
maii huius anni, directa ad Praefectum, moderatores et consiliarios Pon-
tificalium Operum missionalium. Ardens Pauli Summi Pontificis doc-
trina, sit ergo et nostra.

Nos hic coadunati, cum apostolis idem sentire, idem velle debemus,
cum nostrae responsabilitati abrenuntiare non possimus. Non sufficit ..."
« Placet » dicere, et postea cum in dioecesi nostra erimus, omnium obli-
visci. Non cras, nec altera die, sed nunc et in hac hora agamus et ope-
remur.

Ut olim, ad exhortationem pii cuiusdam eremitae, tota ad Ecclesiae
adiutorium surrexit Europa clamans « Deus vult », ita vox nostra in
hac insonet aula, ut Populus Dei eam audiens, in missionum opus fer-
vens exsurgat. Hic agere nunc operari fortiter quidem et generose inci-
piamus ut qui post nos venient, admirantes novum zelum, nova incepta
missionalia fructusque generosos ab hoc Concilio Vaticano II promanan-
tes, dicant: « Vere manus Dei cum illis erat! Placuit ipsis, missionum
tempus et horam noviter cognoscere, noviter proclamare, et noviter
incipere. Spiritu Sancto inspirante, renovarunt faciem terrae ». Dixi,

3 omnibus hominibus

opera dant. § deest.

In textu scripto tradito: ' deest, 2 deest.
praedicandi Evangelium. 4 competebat.
7 tamen.

5

Secretaritis generalis:

Patres venerabiles, antequam communicem exitus suffragationum
quae mane factae sunt, vobis recolo: crastina, postquam audierimus
Patres qui nomine septuaginta loquuntur de activitate missionali Eccle-
sige, incipiet, post relationem, disceptatio super schemate de wvita et
ministerio sacerdotum. Et, eodem tempore, incipiet suffragatio supra
modos schematis de educatione christiana, cum duplici formula: placet,
non placet, uti iam nos omnes scimus. '

Quidam Patres postulaverunt kalendarium sequentium dierum. Vo-
bis communicabitur, Patres, sed interim patientiam habetote. Nostrum
kalendarium multum pendet a labore commissionum. Et speramus fore
ut commissiones nobis dent laborem!

Communico exitus:

Suffragatio 374:

Inter Patres praesentes votantes . . ., . . 2.179
Dixerunt placet . . . . . . . . . . 2164

non placet . . . . . . . . . 14
Suffragiom nullum . . . . . . . . 1

Suffragatio 375

Patres praesentes suffragantes . . . . . . 2.185
Dixerunt placer . . . . . . . . . . 2127
won placet . . . . . . . . . 58

Suffragatio 376:

Patres praesentes et votantes . . . . . . 2.189
Dixerunt placet . . . . . . . . . . 2170
non placet . . . . . . . . . 16
placet iuxta modum . . . . . . 1
Suffragia oulla . . . . . . . . . . 2

Suffragatio 377:
Patres praesentes votantes . . . . . . . 2.186

Dixerunt placet . . . . . . . . . . 2.180
non placet . . . . . . . . . 6

35

Suffragatio 378:

Patres praesentes votantes . . . . . . . 2174
Dixerunt placer . . . . . . . . . . 2166

non placet . . . . . . . . . 6
Suffragia nulla . . ., . . . . . . . 2

Suffragatio 379 et ultima pro hoc schemate quoad singulos modos:

Ft Patres praesentes votantes fuerunt . . . 2.135
Ex quibus dixerunt placetr . . . . . . . 2.120
non placet . . . . . 13

et placet iuxta modum . 1

Suffragivm nullum . . . . . . . . . 1

Ergo, omnes modi approbati sunt, et textus approbatus est. Attamen
moderatores statuerunt faciendam esse suflragationem super integro,
quae erit ultima in congregatione generali: haec fiet crastina, prima
suffragatio crastinae.

Patres venerabiles, alium nuntium, tristem quidem: mortuus enim
est exc.mus ac rev.mus D. Bartholomaeus Badalik, ep. residentialis
Veszprimiensis. Mortuus est Budapestini, heri, sat inexspectate, quem-
admodum nobis communicatur.

Oremus pro anima ipsius!

Em.mus P. D. Evgentus card. Tisserant: De profundis clamavi
ad te, Domine ... Oremus. Deus qui ...
Moderator: Proxima congregatio generalis, crastina die, hora nona.

Em.mus P. D. Eucenitus card. Tisserant: Reponatur Sacrosanc-
tum Evangelium.



